
كلمة من القلب

ــا  ــند عليه ــك وتتس ــمات تلهم ــي كل ــك تلاق ــن إن ــل م ــش أجم مفي
ــوم جــه وقــت انكســار ــو في ي فتقــوم ل

ــة  ــاطة لدرج ــديدة البس ــاة ش ــة للحي ــك معادل ــدّي ل ــمات ت كل
التعقيــد ومصاغــة بعبقريــة

كلــمات تنســاب لوجدانــك بصــوت صــافي زي ميَّــه النيــل، صوت 
قلــب مــش ضعيف صــوت مــا يعرفــش الاستســلام

ــاة وفي  ــون للحي ــون للحلــم وقان ــون للحــب وقان ترســم لــك قان
الوقــت نفســه تعلمــك إزاي تتمــرد عليهــم وهــي بترســم لــك قانــون 

للحريــة
علشــان تخــرج مــن البيبــان الــلي أنــت قافلهــا بنفســك عــلى نفســك 

وتقولــك اتنفــس الحيــاة حتــى لــو جارحــة
نهــا لــون فرحــة علشــان  ــوان وتقــول لــك لوِّ وتديــك فرشــاة وأل

ــاة.. رقصــة شــهية ــا لســة بخــير والحي الدني
ــون  ــام ضروري تك ــوان والإله ــب والأل ــاة والح ــب الحي ــو بتح فل

ــك  ــا ل ــا بيبعته ــلي ربن ــون ال ــايل الك ــه لرس منتب
ــمات،  ــكل كل ــلى ش ــك ع ــي ل ــن تيج ــلي ممك ــون ال ــايل الك رس

كلــمات تحفــر مكانهــا في القلــب وتشــكل الوجــدان وتكــونّ جــزء مــن 
ا. ــدًّ ا ج ــدًّ ــي ج ا والحقيق ــدًّ ــخصي ج ــك الش ــك وتراث مخزون
من قلبي لقلوبكم نور ومحبة وكلمات فيها من روحي الكثير

ــة  ــة.. تحي ــمات الملهم ــوا بالكل ــلي أبدع ــوب كل ال ــي لقل ــن قلب م
ــر ــان وتقدي وامتن

ألوان الحب
الشعب حبيبي وشرياني.. أهداني بطاقة شخصية

الاسم الكامل إنسان.. الشعب الطيب والديا
المهنة باناضل باتعلم تلميذ في مدرسة شعبية

والمدرسة فاتحة على الشارع
والشارع فاتح في قلبي.. أنا قلبي مساكن شعبية

يهمني الإنسان

لا يهمني اسمك..
لا يهمني عنوانك..

لا يهمني لونك ولا ميلادك.. مكانك..
يهمني الإنسان..

 أنــا كــمان زيــك يــا منــير.. »يهمنــي الإنســان ولــو ملــوش 
عنــوان«..

ــا ســخّر لــه  ــمًا بفكــر في المعجــزة دي، الكائــن المكــرّم الــلي ربن داي
ــه أسراره؛ ــه وأودع في ــع خلق جمي

علشــان تكــون دي القاعــدة الــلي بتعامــل بيهــا مــع أي إنســان ربنــا 
قــدّر أن دروبننــا تتلاقــى،

 أو أي إنســان ربنــا بيحطــه في طريقــي إمــا علشــان يســاعدني وإمــا 
علشــان أســاعده.

ما احنا دايمًا محتاجين لبعض.
بلاقينــي بســمعه بقلبــي مــش بــوِدني، وأبــص لروحــه مــش 

لعينيــه..
أتقبّل بشريّتي اللي موجودة فيه..

أتقبّل لحظات الضعف والأخطاء.. وممكن كمان تقول التيه..
ــو  ــلى النم ــوح ع ــوف إصرار وطم ــا أش ــر لم ــين التقدي ــص بع ببُ

والنضــج..
وببقــى عايــزة أحضــن الــروح التواقــة للترقــي والتزكيــة علشــان 

أغمّرهــا بــكل الحــب..
وليه معمِلش كده؟

وأنا وإنت أيِا كان شكلك ولا لونك ولا دينك.. صنع الله.

افتح بيبان الروح

ــلى  ــوفها ع ــخص بيش ــاوت، كل ش ــعادة متف ــاس للس ــوم الن مفه
ــه.. ــب اهتمامات حس

ــع بـــ 100  ــن تطل ــعادة ممك ــن الس ــخص ع ــألت 100 ش ــو س ل
ــف؛ تعري

ــال،  ــوفها في الم ــلي هيش ــه ال ــة، وفي ــوفها في الصح ــلي هيش ــه ال في
ــال. ــة الب ــان، راح ــا، الاطمئن ــاس، الرض ــب الن ــن في ح وممك

وفيــه الــلي هيقولــك إنــك لمــا تكــون ســبب في إســعاد الآخريــن ده 
ســعادة في حــد ذاتــه..

وده بالتجربــة حاجــة صحيحــة، فعــلًا بتحــس بشــعور رائــع إنــك 
أدخلــت الــرور والفــرح عــلى قلــب حــد.

ــعادة  ــال: »إن الس ــا ق ــن( لم ــارك توي ــره )م ــى ده ذك ــن المعن ويمك
ــعادة  ــخ الس ــه بض ــدأ في ــذي تب ــت ال ــك، في الوق ــو اتجاه ــرك نح تتح

ــن«. ــاه الآخري تج
ــن  ــعادة، وإزاي ممك ــن الس ــم ع ــش نتكل ــه مينفع ــق إن ــا نتف وخلين
ــو قدمتهــا لغــيرك مــن غــير مــا نقــول إن أول شــخص  تحــس بيهــا ل

محتــاج إنــك تســعده هــو انــت؛ علشــان تقــدر تقــوم بالواجبــات الــلي 
عليــك وتقــدر كــمان تســعد الــلي حواليــك.

ــير  ــعداء أو غ ــا س ــلي بتخلين ــي ال ــروف ه ــش الظ ــك م ــلي بال وخ
ــدد ده. ــلي بتح ــيّ ال ــروف ه ــتجابتنا للظ ــة اس ــن كيفي ــعداء، لك س

والحيــاة مــش دايــمًا ســعيدة، ده شيء كلنــا متفقــين عليــه، ومفيــش 
ــين في  ــا عايش ــل احن ــكلات؛ أص ــن المش ــة م ــه خالي ــا حيات ــد منن ح

ــة... ــش في الجن ــي م ــا يعن الدني
بــس فيــه فــرق بــين حــد بيركــز في المشــكلة، وفيــه حــد تــاني بيركــز 

في الحــل.
ــد  ــف، وح ــخص أو موق ــن أي ش ــل م ــد بيزع ــين ح ــرق ب ــه ف في

ــامح. ــب ويس ــدي، أو بيعات بيع
 يعنــي لــو أي ظــرف هيعــدي عليــك، هتختــار إنــك تعيشــه بحالــة 

مــن الرضــا، والتســامح، والطمأنيــة، والســلام النفسي،
 فده معناه إنك اخترت تكون سعيد.

ــون،  ــايل الك ــتقبال رس ــك لاس ــان روح ــح بيب ــك تفت ــترت إن اخ
ــعاع  ــك ش ــروف هيبعتل ــك الظ ــى في أحل ــا حت ــارف إن ربن ــت ع وإن

مــن نــور.

ده عينيك شبابيك

بيقولوا إن العينين مرآة الروح،
 وقــال ابــن القيــم »إن العيــون مغاريــف القلــوب، بهــا يُعــرف مــا 

في القلــوب، وإن لم يتكلــم صاحبهــا«.
ــرة  ــة، والنظ ــرة المعاتب ــة، والنظ ــرة الحالم ــده النظ ــل ك ــفت قب ش
ــش  ــق شرار، م ــلي بتط ــرة ال ــمان النظ ــة، وك ــرة الحاني ــة، والنظ الواثق

ــش. ــا متكلم ــو صاحبه ــى ل ــده؟! حت ك
ــن  ــه م ــس بي ــس بتح ــلي النف ــه ال ــوف من ــباك بتش ــين ش كأن الع
ــو  ــى ل ــوه، حت ــا لج ــوت منه ــدر تف ــرور بتق ــة م ــا بواب ــاعر، كأنه مش
ــه. ــه وتصرفات ــط تعبيرات ــاول يظب ــك كان بيح ــلي قدام ــخص ال الش
وكل واحــد لــه بصمــة وتأثــير خــاص جــدا بيعكــس الــلي جــواه 
لأي حــد بيقابلــه، يــا تــرى لمــا النــاس بتبــص في عينيــك بتشــوف إيــه؟

مش كان أحسن حاسبتك

قالوا في المثل العتاب على قدر المحبة؛
يعنــي لــو لقيــت تــصرف مــن شــخص بتحبــه ضايقــك، فالأفضــل 

ــك تعاتبه. إن
ــة  ــدم المصارح ــس ع ــألم، ب ــع وي ــاب بيوج ــاعات العت ــوه س أي

بالحاجــة الــلي ضايقتــك هيوجــع أكــتر.
أصل الزعل ممكن يكون بسبب سوء فهم..

الزعل غالبًا بييجي من مفهوم لم يُقصد؛
يعني اللي إنت فهمته مش ده اللي كان يقصده،

أو مقصود لم يُفهم؛
يعني اللي هو يقصده إنت ما فهمتوش.

طب ما نسأل!
ــان  ــف؛ علش ــب بلط ــح، نعات ــه ص ــا فاهمين ــلي احن ــع ال ــو طل و ل

ــا.. ــلي بين ــوة ال ــة الحل ــلى الحاج ــظ ع ــودة، ونحاف ــلى الم ــظ ع نحاف
ــز  ــلي عاي ــش ال ــة، م ــلى العلاق ــظ ع ــلي بيحاف ــاب ال ــب عت عات

ينهيهــا.

احنا اتفقنا إن العتاب على قدر المحبة؛
يعنــي مــش علشــان أحــاصر الطــرف التــاني، وأوجــه لــه أصابــع 

الاتهــام،
ومايكنش طول الوقت عتاب على كل صغيرة وكبيرة.

العتــاب فــن، ضروري يتقنــه كل واحــد بيحــب، ويســتخدمه 
ــوب؛ ــي القل ــاعر، ويحي ــرّك المش ــان يح علش

ــران(:  ــل ج ــران خلي ــال )ج ــا ق ــالي، وزي م ــك غ ــلي عتاب فخ
ــتحق«. ــن يس ــه إلا لم ــلا تعطِ ــب، ف ــاب كالح »العت

أبشروا

يقول شيخ الإسلام )ابن تيمية(: 
ــى  ــون ع ــد الله الع ــؤال العب ــو س ــإذا ه ــاء، ف ــع الدع ــت أنف »تأمل
ــاك  ــد وإي ــاك نعب ــالى )إي ــه تع ــة في قول ــه في الفاتح ــم رأيت ــه، ث مرضات

ــتعين(«.  نس
علشان نعبد ربنا محتاجين نستعين بيه،

والنبــي - صــلى الله عليــه وســلم- وصى ســيدنا )معــاذ( رضي الله 
عنــه، إنــه يقــول بعــد كل صــلاة: »اللهــم أعنــي عــلى ذكــرك وشــكرك 

وحســن عبادتــك«.
أجمل حاجة في علاقتنا بربنا؛ إنها علاقة بسيطة وواضحة.

أقرب إليك من حبل الوريد..
معاك أينما كنت..

يعلم سرك وجهرك..
لما بتغلط، منتظرك تستغفر وتتوب..

لما تعمل حسنة، بيضاعفها لك..
ــه  ــا لي ــا؛ إنهــا مفيهــاش وســيط، منن ــا بربن أجمــل حاجــة في علاقتن

عــلى طــول،

فلو لقيت نفسك بعيد، أقبلِ ولا تخف..
ــرب  ــعر الق ــت مستش ــه وإن ــب من ــي واطل ــه، ادع ــرب ل ــز تق عاي

ــار..  والافتق
ما هو هدْعي مين طيب لو مدعيتوش..

هستعين بمين لو مستعنتش بيه..
هبينِّ ضعفي وافتقاري لمين غير ليه؟

مالية جيوبها سكر نبات

فيه ناس بتحب العطاء، كأنها مجبولة عليه..
ــت، لأ،  ــلي أعط ــة، مــش كأنهــا هــي ال ــدي بمتع ــس وهــي بت بتح

كأنهــا هــي الــلي أخــدت.
ومــش شرط خالــص يكــون العطــاء ده مــادي، بالعكــس، أعظــم 
الحاجــات في الدنيــا هــي الحاجــات الــلي الفلــوس متقــدرش تشــتريها؛
قعــدة حلــوة مــع أصحــاب بنفــوس صافيــة، كل واحــد بيــدي مــن 

ــه وروحه.. وقت
مساعدة لحد بنصيحة صادقة في وقت هو محتاجها فيه،

ــة أو في  ــك في الدراس ــن زمايل ــد م ــا لح ــت وضحته ــة إن معلوم
ــغل، الش

كلمة حلوة قلتها لحد بنية إدخال الرور على قلبه،
حتى البسمة اللي بتقابل بيها أي حد دي عطاء،

ــا معنــدوش حاجــة يقدمهــا، كلنــا مليانــين  ومفيــش حــد فين
بالخــير.

دايما بحِب أذكر المثال ده:

ــة  ــايلة أي حاج ــة وش ــوفني طالع ــا بيش ــا لم ــت عندن ــارس البي ح
ــي.. ــيلها عن ــي يش بيج

ــل،  ــي مقاب ــر من ــش منتظ ــه وم ــه ووقت ــن صحت ــا إداني م ــو هن  ه
ــون{، ــم ينفق ــا رزقناه ــة }و مم ــلي لآي ــق عم ــوفه تطبي بش

أنا بشوف الآية دي بمعنى أشمل وأعم؛
أصل الرزق مش فلوس وبس،

ربنــا رزقــك بعلــم، بحكمــة، بحلــم وطولــة بــال، بقلــب بيعــرف 
يحــب، أنفــق منهــم ووظفهــم صــح.

فتافيت الماس

ــك  ــك ومعارف ــك وأصحاب ــط قرايب ــده في محي ــك ك ــص حوالي بُ
هتلاقــي نــاس كتــير أوي حلــوة مــن جــوه وعلاقتــك بيهــم مبنيــة على 
ــل  ــاون، التواص ــم، التع ــترام، التفاه ــب، الاح ــة زي الح ــاني جميل مع
ــا  ــده زى م ــوك ك ــم بيحب ــل.. ه ــه التقب ــن ده كل ــم م ــجيع وأه والتش

أنــت 
وأنــت كــمان خــد منهــم أحــلى مــا فيهــم ومــا تركــزش في عيوبهــم 

أصــل إحنــا مــش ملايكــة
ــلي  ــدا مــين ال ــارق معاهــم اب ــم بأمــرك ومــش ف ــلي بتهت ــاس ال الن

ــرة. ــاني كل م ــن الت ــأل ع بيس
النــاس الــلي مــش بتفهمــك غلــط والــلي أنــت مــش محتــاج تــرر 

لهــم كل كلمــة أو تــصرف منــك.
ــاة لســه فيهــا  ــه أمــل وأن الحي ــما أن في النــاس الــلي بتحسســك داي

ــوة . ــات حل حاج
ــم  ــمان بتبادله ــت ك ــان أن ــعدهم علش ــك بيس ــلي نجاح ــاس ال الن

ــة ــدك فرح ــم بتزي ــعور وفرحته ــس الش نف
الناس الجميلة اللي زي الماس دي.. لازم تصونها.



24
ليان للنشر ولتوزيع

25
ليان للنشر ولتوزيع

مبادرة القراءة بالمجان مبادرة القراءة بالمجان

إشراقة

فيه أرواح بتتدفق زي المياه الصافية العذبة..
تنساب جواك بسلاسة..

ترويك وتشبعك وتطفي ظمأك..
أو تاخد في طريقها كل آلامك وأحزانك، وتطهرك..

وتحول روحك الجدباء إلى واحة خضراء..
لما تصادف أرواح زي دي.. افتحلها قناطر قلبك.

ولا يمكن طلقة هترسم كون

بيقولوا إن بعض الكلمات نور، والبعض الآخر قبور..
علشان يوضحوا أهمية الكلمة وقد ايه هي خطيرة في تأثيرها.

تعــالى نتخيــل كــده لــو حــد مــن أقــرب النــاس ليــك جــه 
واشــتكالك إنــه واقــع في مشــكلة أو عنــده تحــدي بيمــر بيــه في حياتــه 

ــط، ــه غل ــصرف عمل ــبب ت بس
أغلــب الظــن إنــك هتخفــف عنــه وتقولــه وإيــه المشــكلة، مــا كلنــا 
بنغلــط، وخــد مــن الموضــوع الــدرس المســتفاد، وهــوّن عــلى نفســك 
ــدم  ــمان تق ــن ك ــط، وممك ــوع هيظب ــة الموض ــرة الجاي ــاء الله الم وإن ش
نصيحــة صادقــة، وتعــرض عليــه إنــك تســاعده عــلى قــد مــا تقــدر.
لكــن لــو إنــت الــلي في نفــس المشــكلة وارتكبــت نفــس الخطــأ، يــا 

تــرى كلامــك لنفســك بيكــون ازاي؟
هــل إنــت مــن نوعيــة النــاس الــلي بتقــول لنفســها إن ربنــا ســبحانه 

وتعــالى بيســامحنا لــو اخطأنــا وتوبنا واســتغفرنا،
فأنا مين علشان مسامحش نفسي؟

ــة وإنــك تكــون نفســك، عــلى  فــده يديــك شــعور بالخفــة والحري

ــان في  ــان تب ــة علش ــس أقنع ــل ولا تلب ــر تتجم ــش مضط ــك، م حقيقت
ــورة، ــن ص أحس

ويديــك كــمان شــعور بالتحــرر، التحــرر مــن قيــد مينفعــش أغلط، 
فــده بيفتــح قدامــك آفــاق كتــير أوي مكنتــش هتشــوفها وإنــت تحــت 

أسر القيــد ده.
ــة النــاس الــلي بيتعاملــوا مــع نفســهم بقســوة  ولا إنــت مــن نوعي
ــم،  ــهم بشريته ــلى نفس ــروا ع ــاب، وبينك ــديد، وعت ــوم ش ــة، ول غريب
ــعرة،  ــة بالش ــة مظبوط ــمال والمثالي ــن الك ــة م ــوا توليف ــن يعمل وعايزي

ــهم: ــدوا نفس ــدأوا يجل ــش، يب ــو ده محصل ول
إزاي أنا أعمل كده؟!

المفروض ما ارتكبش الخطأ ده!!
ــن أول  ــة م ــة مي ــون مي ــح، وتك ــل ص ــة تتعم ــروض الحاج أو المف

مــرة!

طب الخطأ حصل..
ــا..  ــس وتوبيخه ــب النف ــه تأني ــة.. لأ زود علي ــش كفاي ــه م كأن

ــت.. ــان غلط ــس علش ــلى النف ــب ع ــاعر غض ومش
مــع إن ده مبيحصلــش مــع أصحابــك مثــلا، بتكــون متفهــم 

وبتنصــح بحــب واحتــواء،
طيب هو إنت ما تستحقش المعاملة دي؟

ــم  ــواء وتفه ــب واحت ــك بح ــل نفس ــاج تعام ــش محت ــت م ــو إن ه
ــه؟ برض

لــو فيــه بــشر عاديــين زينــا كــده مبيغلطــوش، هقولــك أنــا معــاك، 
يــلا علــق لنفســك المشــانق..

لكن هل فيه بشر مش بيغلط؟
طبعًا مفيش إنسان عاقل سوي هيتعمد إنه يغلط؛

علشــان كــده دي مــش دعــوة إننــا نســتمر في الغلــط، ولكــن دعــوة 
إننــا منجلــدش ذاتنــا لمــا نغلــط،

 ونكلم نفسنا زي ما بنكلم أي حد بنحبه،
ــو،  ــة للنم ــا فرص ــا نديه ــبتها، وإنن ــس ومحاس ــق بالنف ــوة للترف دع

ــار. ــح المس وتصحي
ــول:  ــود( بتق ــى محم ــة لـــ )مصطف ــة جميل ــر جمل ــا نفتك ــا هن وخلين
»ليثــق كل واحــد أن تحــت مظهــره العــادي بــذرة في مــكان مــا، بــذرة 
ــه أن يبحــث عنهــا ويكتشــفها، وســوف يكــون كل شيء  ــة علي عبقري

ــا«. بعــد ذلــك ممكن

إمبارح كان عمري عشرين

ــا عــلى  ــا، ووقفن ــا ســنة فاتــت مــن عمرن مــن حــوالي شــهر ودعن
ــل، ــا أم ــتبشرين وكلن ــدة مس ــنة جدي ــات س عتب

موضــوع العمــر ده في الحقيقــة خطــير جــدًا، وخطورتــه في طريقــة 
تعاملنــا معــاه،

واحنــا صغيريــن كنــا بنتفنــن في تضييــع الوقــت، وكان أكــتر حاجــة 
ــتهلكها تقريبًا، بنس

ــه  ــس بإن ــدي، وبنح ــت يع ــلي الوق ــة تخ ــل أي حاج ــن نعم عايزي
ــل ده! ــه المل ــاااه اي ي

ودايــمًا مســتنين حاجــة، فاكريــن جــرس الفســحة، وفرحتنــا بيــه، 
ــتحق  ــة وتس ــا مهم ــا إنه ــا احن ــات قررن ــلى حاج ــة ع ــا الرئي وخناقتن

ــده.. ــايفين ك ــوش ش ــار مكن ــو الكب ــى ل ــات، حت الخناق
ولســه فاكريــن إزاي كنــا بنســتنى ليلــة العيــد بســعادة مفيــش زيها، 
مترقبــين العيــد الــلي هييجــي ومعــاه هدايــا، وحلويــات، وعيديــات؛ 

علشــان ننافــس بعــض مــين جمــع أكــتر.
ــات  ــتمتع بالحاج ــه نس ــل برض ــوية، ونفض ــر ش ــنين فنك ــر الس تم

الــلي كنــا بنســتمتع بيهــا واحنــا أطفــال بــس يمكــن بطريقــة ارتــدت 
ــا وقــورًا.. زيً

وفي نفــس الوقــت بنفهــم إن الــلي كنــا عايزينــه يعــدي ويجــري ده، 
كان عمرنــا..

ــول  ــا ونق ــص وران ــمان، ونب ــر ك ــا عم ــلى أكتافن ــزود ع ــنين ت والس
ــده؟ ــة ك ــدى إزاي برع ــر ع ــه ده العم ــتغراب، إي باس

ده أنا لسه فاكر أول يوم لّي في المدرسة كأنه كان من كام سنة..
ولسه حاسس بفرحتي بلبسي الجديد في ليلة العيد..

إيه اللي حصل؟ إمتى بقى بيتقال لنا عمو أو طنط!
ولما نيجي نرْح ونبص فلاش باك على شريط عمرنا كده،

هنلاقــي فيــه مننــا الــلي بيبــص بعــين الرضــا، وبيقــول لــو العمــر 
اتعــاد تــاني هعمــل نفــس الــلي عملتــه وهختــار نفــس اختيــاراتي،

ــس  ــل نف ــن أعم ــول: ويمك ــه، ويق ــر أخطائ ــا يفتك ــك لم ويضح
الأخطــاء برضــه تــاني؛ لأنهــا هــيّ الــلي خلتنــي الإنســان الــلي أنــا عليــه 
ــة  ــه قبل ــت ل ــان، ويبع ــين الامتن ــارح بع ــلى امب ــص ع ــي، ويب دلوقت

ــاة. ــوان الحي ــة بأل ملون
وفيــه مننــا نــاس تانيــة هنلاقيهــا زعلانــة مــن الــلي شــافته وبتحــس 
إن العمــر اتــرق منهــا، وإنهــا لــو بإيديهــا ترجع مكنتــش عايــزة حياتها 
تمــشي بالشــكل ده، وقافلــة بــاب المصالحــة مــع امبــارح، وبتبــص عــلى 
بكــرة وهــي شــايلة دفاتــر تعبــت مــن كــتر الــلي مكتــوب فيهــا، ومــع 

ذلــك ســاجنة نفســها جواهــا، فكانــت هــي الســجين والســجان.

ــلي  ــا كانــت نظرتــك الــلي هتبــص بيهــا عــلى ســنين عمــرك ال وأيً
فاتــت، تعــالى نقــف عــلى ناصيــة الــلي جــاي بأحــلام وآمــال عصيــة 

ــا، ــير الله لين ــن تدب ــا بحس ــلام، ونغلفه ــلى الاستس ع
وخفــف حملــك، ولا إنــت مــش عــارف إن هيكــون صعــب عليــك 
تمــشي عــلى الحبــل المــضروب بــين الــلي راح والــلي جــاي، وإنت شــايل 

حمولــك على ضهــرك؟! 

أبعد حزني

- اللي هيقابلني وهوّ مكشر هضحك أنا في وشه.
ــلي  ــا ال ــاني أن ــوفه ت ــا أش ــوفني.. لم ــا يش ــي لم ــرِض عن ــلي هيُع - ال

ــلام. ــدأ بالس هب
- اللي هيحييني بتحية فاترة هحييه بأحسن منها.

- اللي مش هيسأل عني.. هسأل أنا عنه.
- اللي طريقته في الكلام جافة.. هيكون كلامي لين معاه.

- اللي هيؤذيني.. هدعي له وأنا بدعي لنفسي.
حاجة مش سهلة!!!!! مش كده؟!!!

المعاملة بالمثل أسهل، 
ربنــا عــارف إنهــا حاجــة ثقيلــة عــلى النفــس ومتعــرة، بــس مــش 

، مستحيلة
 يعني مش مستحيل تتعمل، لا بتتعمل...

طب إزاي؟!
ــلامة  ــلى س ــون ع ــأل الله الع ــس، ونس ــة للنف ــن العبودي ــرر م التح

ــيطان.. ــات الش ــن وسوس ــة م ــدر، والحماي الص

ــاء..  ــداوة وبغض ــا ع ــلي بين ــز يخ ــلي عاي ــو ال ــيطان ه ــل الش أص
ــا.. ــيطرة علين ــلي مس ــي ال ــزن ه ــاعر الح ــى مش وتبق

ــي هــي أحســن لحــد مــا تبقــى ســجيّة،  والصــر عــلى الدفــع بالت
ــف.. ــاء أو تكل ــدون عن ــل ب بتتعم

أصلها مش شطارة منك، ده اصطفاء لو طلبت من ربنا..
علشان كده ربنا قال:

اهَا إلِاَّ ذُو حَظٍّ عَظِيمٍ«. وا وَمَا يُلَقَّ ذِينَ صَرَُ اهَا إلِاَّ الَّ »وَمَا يُلَقَّ
ــا كل  ــد عن ــم، ويبع ــذا الحــظ العظي ــا مــن أصحــاب ه ــا يجعلن ربن

ــل. ــزن وثق ــق وح ضي
اللهم تعبُدًا ليك وقوة بيك، ومش ضعف ولا هوان.

بالاختصار بحبني

- الله حلو الورد ده أوي، مين اللي جابه لك؟
- أنا.

- إيه؟
- أيوه أنا جبتهولي.

في كل مــرة بتســأل الســؤال ده، وبجــاوب نفــس الإجابــة، بتقابــل 
بنفــس نظــرات وكلــمات الاســتغراب،

بــس أنــا مــش شــايفة في الموضــوع أي ندهــاش، غــير اندهــاشي من 
الــلي بينكــر عــلى روحــي حقهــا في ممارســة بعض طقــوس الســعادة.

كل مــا بعمــل حاجــة، بحــب أقــول لنفــسي well done عــلى المجهود 
ــلي عملته، ال

ولو عندي يوم مهم، بحب أشجعني في بدايته،
ده غــير إن الــورد مصــدر ســعادة بالنســبة لّي لوحــده، فبدايــة اليــوم 

بالــورد بتدينــي طاقــة وبهجــة مــش طبيعيــة.
ــه الــلي هيحصــل يعنــي لــو شــجعت نفســك عــلى انتصاراتــك  إي

ــيرة؟ الصغ

ــت  ــك إدي ــبة ل ــم بالنس ــوم مه ــة ي ــو في بداي ــل ل ــلي هيحص ــه ال إي
ــل؟ ــم الأم ــة بطع ــة حاني ــك قبل لنفس

أنــا بشــوف إن أي شــخص بيحــب العطــاء، مينفعــش يــدي الناس 
الــلي حواليــه حــب وتشــجيع ودفعــة، وميديش لنفســه..
مينفعش تعامل الآخرين بسخاء، وتبخل على نفسك؛

علشان كده من أكتر الناس اللي محتاجة أقف جنبها هي أنا،
أصلي لو فاضية من جوه مش هعرف أدي..

مــش هعــرف أقــوم بــدوري، وفيــه ســبب تــاني عــر عنــه )صــلاح 
چاهــين(، لمــا قــال:

بالاختصار.. بحبني..
ما أنا أصلي ليا زمان معايا..

بنتكر ونتني..
ونفتقر ونتغني..

وننفرد وننحني..
أحداث كتير عشناها يااااه..

متحالفين مع بعضنا ضد الحياه..
وعمري ما خنتني

وعمري ما سيبتني
للوحدة تاكل فرحتي وتهدني

بقولكم بحبني
والله لو ينفع.. لكنت قمت وبوستني

إنتيِ نبع الحب صافي

ــرة أو  ــم فك ــم، كان عنده ــتغلت معاه ــلي اش ــيدات ال ــض الس بع
ــا  ــي بيته ــون بتراع ــت تك ــا الس ــو إن لم ــح؛ وه ــش صحي ــوم م مفه

ــة. ــش حاج ــا مبتعمل ــاش دور، وإنه ــر إن مله ــا بتفتك وأولاده
كانــت عنــدي كلاينــت بتقــوم بــدور عظيــم جــدًا لاولادهــا الــلي 
في مرحلــة ابتدائــي، وبتراعــي والدهــا ووالدتهــا المســنين الــلي قاعديــن 

معاهــا في نفــس العــمارة.
كانــت متصــورة إن العمــر بيجــري منهــا، وهــي مبتعملــش 
ــن  ــر م ــق والتذم ــب أوي بالضي ــاس صع ــببلها إحس ــة، وده مس حاج

ــه، ــي في ــلي ه ــع ال الوض
الوضع اللي هيّ وصفته بـ »أنا مبعملش حاجة في حياتي«.

مــع إن وقتهــا مليــان جــدًا، وبتقــوم بــدور محــدش هيقــدر يعملــه 
غيرهــا في المرحلــة دي مــن حياتهــا.

عــادة كل واحــدة مننــا بتلعــب أكثــر مــن دور في حياتهــا وكل دور 
منهــم ميقلــش أهميــة عــن التــاني،

والأدوار دي كــمان ممكــن تختلــف في كل مرحلــة مــن مراحــل 
ــا، حياتن

وطبيعــة الــدور برضــه نفســها بتختلــف علشــان مســؤولياته 
ــؤولياتك  ــع، مس ــل رضي ــلًا لطف ــي أم مث ــو إنتِ ــي ل ــف؛ يعن بتختل
ــة،  ــة الطفول ــل مرحل ــوية، ويدخ ــر ش ــا يك ــن لم ــة ع ــون مختلف هتك

ــباب. ــة والش ــة المراهق ــل مرحل ــا يدخ ــير لم ــه غ وبرض
فلو إنتيِ ست بيت.. متقوليش أنا مش بعمل حاجة.

ــلي محــدش  ــي بتقدمــي ال ــداا، إنتِ ــي بتعمــلي حاجــة عظيمــة ج إنتِ
ــه.. ــدر يقدم ــرف ولا يق ــيرك هيع غ

إنتيِ الحضن اللي جوه منه قلوب كتير..
بــس رمانــة الميــزان مــن وجهــة نظــري، إنــك تحطــي نفســك جــوه 
المعادلــة، وتهتمــي بنفســك، وتراعيهــا زي مــا بتراعــي الــلي في البيــت.

وأيا كان دورك اللي ربنا استعملك فيه ما تقلليش منه أبدًا!

علموني

 في بداية حياتي كأم لسه صغيرة وقعت في فخ
حاجة كده أنا سميتها بعدين »أعراض الطفل الأول«؛

إن الطفــل - بالــذات الاول- لازم يكــون متفــوق جــدًا في المدرســة 
مينفعــش ينقــص وإلا تبقــي إنتـِـي أم مــش قايمــة بــدورك.

معرفش إيه العلاقة، والرابطة دي جت من فين؟
ــع  ــنة م ــم أول كام س ــت لك ــا قل ــخ ده زي م ــت في الف ــس وقع ب

ــيرة، ــي الكب بنت
وكنــت بــروح أوقــف لهــم المدرســة عــلى رجــل لــو نقصــت نــص 

درجــة!! آه والله!
 طبعــا ده كان بيولــد حالــة مــن التوتــر والعــبء النفــسي والعصبــي 
ــة  ــان حال ــت الامتح ــهر وق ــه، كل ش ــت كل ــلى البي ــا وع ــلّي وعليه ع

طــوارئ! 
أومال بنتي ماتتفوقش وتقفل الامتحانات وتبقى فاشلة!

وأنا أبقى أم فاشلة؟!
إزاي؟ مينفعش.. الناس تاكل وشنا!

ــل  ــفت إن الطف ــع ولادي، اكتش ــي م ــوية وفي رحلت ــد ش ــس بع  ب
ــم  ــا، أه ــتمتع بيه ــو مس ــة وه ــل الحاج ــلي بيعم ــوي ال ــعيد الس الس
ــه. عنــدي بكثــير مــن طفــل متفــوق مضغــوط غــير مســتمتع بطفولت

ولما خفّت قبضتي شوية، أيوه هيّ كانت قبضة..
ــل،  ــت أفض ــا بق ــة بين ــف، والعلاق ــكل ألط ــيت بش ــور مش الأم

ــعيدة، ــم س ــس الأه ــد لله، ب ــه الحم ــح برض ــت بتنج وكان
ــة  ــدة في بداي ــا لأي واح ــزة أقوله ــة كأم عاي ــه أي نصيح ــو في ول

ــخ ده.. ــي في الف ــلاش تقع ــة ب ــة الأموم رحل
بلاش تشني حرب على أولادك بسبب الدرجات..

ومتربطيش نتيجتهم لا بيكِي ولا بيهم..
وإن ابنــك أو بنتــك يكــون مســتمتع وســعيد معــاكِ، أحســن 
ــة، ــة تاني ــن أي حاج ــم م ــسي أه ــلامكم النف ــم وس ــير، وعلاقتك بكت

وصدقيني فيه حاجات كتير أوي هيتعلموها من بره المناهج،
هيتعلموها منك وإنتيِ كمان هتتعلمي منهم.

حاجات وبتفرح

لمــا ربنــا بيحــب حــد بييــر لــه الطاعــة، يعنــي تلاقــي نفســك لــو 
نويــت تســاعد حــد ربنــا بيقــدرك وبيســاعدك.

لو نويت تعمل خير، ربنا بيفتحلك بدل الباب اتنين وتلاتة.
مثــلًا بتقــرأ قــرآن أكثــر مــا كنــت مخطــط، بتحافــظ عــلى الفــروض 

والنوافــل وفيــه بركــة في الوقــت غــير طبيعيــة.

تسيير الطاعة علامة حب الله لك.
ــوة  ــة للقه ــاس نازل ــه ن ــجد إن في ــازل المس ــت ن ــش وإن مفكرت

ومضيعــة صلاتهــا؟
ــاس  ــه ن ــرآن، إن في ــراءة الق ــت لق ــة وق ــي مفرغ ــش وإنتِ مفكرتي
ــس! ــج ب ــلات والرام ــد المسلس ــلى مواعي ــا ع ــد يومه ــة مواعي مظبط
مفكرتــش وإنــت بتســاعد حــد او مــاشي في قضــاء حاجــة قصــدك 
فيهــا أي شــخص، إن فيــه غــيرك بيتنصــل، وبيقــول ياعــم ســيبك منــه 

ده مــش بيفتكــرني غــير لمــا بيكــون عايــز حاجــة!!
أصــل إنــت عرفــت ربنــا، فأحببتــه، فأطعتــه، فأحبــك، فبقيــت في 

معيتــه وحفظــه وتيســييره.

بس هنا فيه نقطتين غاية في الأهمية:
• محتــاج تحمــد ربنــا جــدا إنــه مــنّ عليــك بالعمــل الصالــح فــده 

مــن فضلــه وكرمــه...
» قُلْ إنَِّ الفَضْلَ بيَِدِ اللهِ يُؤتيِه من يَشَاء«.

وإنــك لمــا لقيــت فرصــة لعمــل الخــير ربنــا ســبحانه وتعــالى أعانك 
ومأخركش.

 
ون- تســأل الله لــه  • إنــك لــو فيــه حــد لاه أو غافــل -وكلنــا مُقَــصِرُ

الهدايــة وتحمــد الله عــلى العافيــة كــما قــال الإمــام مالك:
»ولا تنظــروا في ذنــوب النــاس وانظــروا في ذنوبكــم، فإنــما النــاس 

مبتــلى ومعــافى فارحمــوا أهــل البــلاء واحمــدوا الله عــلى العافيــة«،
 وإنــك مينفعــش تســخر مــن حــد لمجــرد إن طريقتــه في ارتــكاب 

الذنــوب غــير طريقتــك.

حبيبك بعت لك هدية

ــكلام  ــوع، وال ــي في موض ــن أصدقائ ــد م ــع ح ــش م ــت بتناق كن
ــى.. ــه بق ــا لإي ــا وصلن ــد م ــه، لح ــاب بعض ج

 ups and downs إنه ممكن في أي فترة من الفترات أي حد بيمر بـ
علاقة تفركش..

شغل يقف..
فقدان حد عزيز..

حالة توهان..
مفترق طرق..

ده العادي!
اللي مش عادي انك ما تتقبلش الـ down ده...

بمعنى أوضح، بتقول لنفسك:
أنا تمام..

مفيش حاجة حصلت..
ــل  ــى، بتتعام ــة حت ــف أو باللخبط ــس بالضع ــاعر بتحس وأي مش

ــلًا( ــك أص ــر من ــا أك ــو أن ــلي ه ــالي )ال ــا بتع معاه

أو بتحاول تكبتها في محاولة منك إنك تسكت صوتها،
أو تتجاهلها، وتتصرف ويكأنك عادي،

بــس بتلاقــي إنــك مــش مرتــاح برضــه، ولــو كنــت مضطــر تاخــد 
قــرار وإنــت في الحالــة دي بيكــون مــش أحســن حاجــة ليــك.

كنت كده في فترة من الفترات؛
ــة  ــاعر اللخبط ــف، ولا مش ــس بالضع ــسي أح ــامحة لنف ــش س م

ــة  والتوه
لحد يوم وفاة أختي الصغيرة،

تجربــة مــن أصعــب التجــارب الــلي عيشــتها في حيــاتي، أنــا انهــرت 
حرفيــا بشــكل أنــا مكونتــش ممكــن أتصــوره.. 

وكل اللي كانوا حوالّي وشافوني مكنوش مصدقين..
إنتيِ القوية! الجامدة!

إزاي؟!!!
إزاي!!.. لأني بشر 

ــه  ــت في ــف حبس ــن كل موق ــط ع ــيت إني بعيّ ــت ده حس في الوق
ــدة! ــي جام ــي إنتِ ــش تعيط ــسي مينفع ــت لنف ــي، وقل دموع

عــن كل مشــاعر ضعــف حســيتها، واتظاهــرت بعكســها، وقلــت 
لنفــسي مينفعــش تضعفــي إنتِــي قويــة!

وقتها ما كنت اتصوره دفاعات... انهار
وبعد ما اتعلمت واتنورت ونضجت..

فهمت إن دي مكنتش أفضل طريقة للتعامل مع مشاعري..

ــالة  ــك رس ــاي يبلغ ــول ج ــن رس ــارة ع ــاعر عب ــت إن المش فهم
علشــان تتعامــل بنــاءً عليهــا مــع الموقــف، فمينفعــش تقتــل الرســول 
ــة! ــش حاج ــول موصلني ــا وتق ــا تقراه ــير م ــن غ ــالة م ــه بالرس وتدفن

فهمت إن الألم ممكن يكون جواه هدية..
فهمت إن أوقات الضعف دي جزء من كوني بشر، فتقبلتها..

بقيــت بعامــل الرســول ده معاملــة الـــ VIP وأفهــم هــو جــاي يقولي 
. . يه إ

فهمت إني هبقى قوية أكثر لما أتقبل بشريتي وضعفي.

أما قبل

ــوص في  ــد، وتغ ــات أي ح ــم تصرف ــل وتقيي ــوم بتحلي ــا تق ــل م قب
نوايــاه الــلي أصــلًا محــدش مطّلــع عليهــا غــير ربنــا، فكــر نفســك إن 

ــه وهــو زيّــك وفي نفــس الوقــت إنــت غــيره وهــو غــيرك. إنــت زيّ
إنــت زيّــه وهــو زيّــك -بــشر- مــش مــن حقنــا نحكــم عــلى حــد 
ولا نقيّــم حــد، ولأننــا بــشر هنفضــل نغلــط ونتعلــم ونخطــئ ونتــوب 
ونجــرب، فنفشــل أو ننجــح ونقــع ونقــوم، والــلي ليــه حــق يحاســبنا 

هــو الــلي خلقنــا.
وإنــت غــيره وهــو غــيرك، إنــت معيشــتش ظروفــه وممريتــش بالــلي 

مــر بيه.
كل واحــد فينــا عنــده معركتــه الخاصــة الــلي محــدش يعــرف عنهــا 

حاجــة.
سيدنا عمر بيقول: )أعقل الناس أعذرهم للناس(؛

ــوا  ــف، بيلتمس ــصرف أو موق ــوا ت ــش بيفهم ــا م ــلي لم ــي ال يعن
الأعــذار مــش بيعلقــوا المشــانق.
فلنرحم بعضنا.. لعل الله يرحمنا.

ــلاذه،  ــأه وم ــرك ملج ــك ويعت ــم في ــد يتعش ــلي ح ــا تخ ــل م وقب
ــؤولية دي، ــك قــد المس خليــك متأكــد الأول إن

وإنك هتكون جنبه على قد ما تقدر،
ــش  ــك م ــيت إن ــف حس ــات أو أي موق ــن الأوق ــت م ــو في وق ول
قــادر تكــون زي مــا هــو عايــز، صارحــه، ده حــق الــود الــلي بينكــم،

وإوعى تكر بخاطره.
ــن  ــرة م ــو في م ــى ل ــود، حت ــمًا موج ــت داي ــن إن إن ــه مطم وخلي

ــاعد.. ــش تس ــرات مقدرت الم
فيــه نــاس مجــرد الفضفضــة معاهــم بتريــح، ونــاس مجــرد وجودهــا 

بــس بيطمــن، كلمهــم قبــل فــوات الأوان.
ــاس  ــها الن ــبوك إن نفس ــلى الفيس ــة ع ــدة كاتب ــت واح ــرة قري في م
ــا  ــل م ــا ده قب ــوة يعرفوه ــة حل ــا حاج ــايفين فيه ــا وش ــلي بيحبوه ال
ــه فيهــا  ــوا بيحبوهــا، وقــد إي ــه كان ــوا عنهــا قــد إي ييجــي وقــت يكتب

ــت.. ــت وكان ــوة وكان ــات حل صف
بس للأسف مش هتكون موجودة علشان تقرا الكلام ده.

ــكلام ده،  ــرت في ال ــير، وفك ــاعر كت ــا مش ــرك جواي ــا ح كلامه
ــوات الأوان. ــد ف ــا بع ــير بنعمله ــات كت ــلًا حاج ــا فع ــت إنن ولقي

ما لو بتحب حد ما تفرحه..
لو شايف في حد صفة حلوة عرفه..

لو حد وحشك كلمه..
لو حد رؤيته بتسعدك قوله أنا بكون مبسوط لما بشوفك.

افتحــوا الـــ contact list بتاعتكــم وابعتــوا لهــم رســايل فرحوهــم، 
ــا نرســم فرحــة عــلى وشــوش  ودخلــوا الســعادة لقلوبهــم، ويــلا كلن

النــاس الــلي بنحبهــا.

إنسان في أرض الله

حب وتقدير الذات، والتواضع، وجهان لعملة واحدة،
ممكن يبانوا لأول وهلة كده إنه إزاي يعني؟

حب وتقدير الذات؛
هــو إني أقــدر قيمــة نفــسي وأحبّنــي مــن غــير أي شروط ومــن غــير 

إضافات.. أي 
أقدر قيمة نفسي وأحبني لأني صنع الله، نفخة من روحه..

ــاني ولا أي  ــد ت ــش أي ح ــالي م ــلي مديه ــبحانه ال ــو س ــي ه قيمت
ــة.. ــة تاني حاج

مش بشكلي ولا فلوسي ولا منصبي ولا بنت مين..
ولا حتــى بمهــاراتي، ولا بــإني بعــرف أعمــل إيــه )لأن مهــاراتي دي 

قصــة تانيــة مالهــاش علاقــة بتقديــر وحــب الــذات(..
قيمتي تكمن في إني كائن مكرم من ربنا سبحانه وتعالى.

ــس  ــن نف ــكل وم ــس الش ــمان بنف ــت ك ــوفك إن ــا أدرك ده هش لم
ــض.. ــت زي بع ــا وإن ــور، أن المنظ

كائن من صنع الله..

 قيمتك ربنا اللي مديهالك..
وهو اللي مكرمك..

مفيش أنا أحسن، أنا أفضل، أنا أكرم..
دي مفردات إبليس، أنا خيٌر منه..

أنا وإنت زي بعض فليه التكر؟

باب الجمال

ــل  ــكلها عام ــي، ش ــمال الخارج ــم أوي بالج ــاس بتهت ــه ن ــا في أحيان
إزاي؛

وزنها قد إيه، لبسها إيه أخباره....
وبتغفل عن رؤية الجمال الحقيقي اللي فيها..

ــاس  ــه ن ــابه في ــام يتش ــرك الع ــكلك أو مظه ــك أو ش ــن وزن ممك
ــير، كت

لكن جمالك الداخلي، محدش هيشبهك فيه...
ده بصمتك انتيِ

خاص بيكي انتيِ..
جمالك انتيِ..

ممكن يكون في حبك للناس، في إيثارك لغيرك، في مساعدتك،
ــات،  ــن التفاه ــك ع ــل، في ترفع ــك في التعام ــك، في رقي في تواضع
في جدعنتــك، في عقلــك، في تفكــيرك، في صدقــك مــع نفســك ومــع 

غــيرك،
في تسامحك... في حاجات كتير أوي

ــه  ــة، وصفات ــيرته الطيب ــاس بس ــين الن ــاشي ب ــا م ــد فين وكل واح
النــاس هتفتكــره برضــه بســيرته  الحلــوة، وبعــد عمــر طويــل 

وأخلاقــه..
من الآخر بتاريخه.

محــدش هيفتكــرك بشــكلك ولا لونــك ولا كنــت طويــل ولا 
قصــير، تخــين ولا رفيــع؛ لأن ببســاطة الإنســان تاريــخ مــش جغرافيــا.

هيكون شيء رائع لو استوعبنا إنه:
أنا مش جميلة زيك..

أنا جميلة زيي..
كل واحــد لــه جمالــه الخــاص بيــه، وبــاب الجــمال بتاعــه لازم يكون 

بيتفتــح مــن جــوه مــش مــن بره.

اللهُ يا اللهُ

ــه  ــان ترضي ــه علش ــدر علي ــلي تق ــل كل ال ــد هتعم ــت ح ــو حبي ل
ومتزعلــوش، ولله المثــل الأعــلى، فادّعــاء محبــة الله بــس مــن غــير عمــل 

لا تســمن ولا تغنــي مــن جــوع.
ــه  ــا بنحب ــان احن ــا علش ــرضي ربن ــة ت ــل كل حاج ــاول نعم هنح

ــا.. ــرضى عن ــه ي ــا إن وأملن
بس معنى كده إننا مش هنعمل أخطاء!!!

هنعمل أخطاء أكيد لأن كل )بني آدم خطاء(
بــس نســتدرك ونســتعين بــالله ونســتغفر ونتــوب لأن )خــير 

التوابــون(. الخطائــين 
كل مــا حبــك الله هترتقــي، وكل مــا ترتقــي هتقيــس حبك للأشــياء 
الأخــرى الــلي هــي مــا دون الله بمقيــاس المحــب مــش بمقيــاس حــسي 

حتــى حبك لنفســك؛
يعنــي مثــلا إيــه أكثــر حاجــة أحــب لنفســك خاصة لــو في الشــتا... 

إنــك تنــام وتــدفى ولا تقــوم تتــوضى وتصــلي الفجر؟!!
ــب...  ــاس المح ــن بمقي ــا لك ــام طبعً ــك تن ــسي إن ــاس الح بالمقي

نومــك ده مــش هــيرضي ربنــا عنــك، ومــش هيرفــع درجاتــك ومــش 
ــرة. ــك في الآخ هينفع

في معاملاتــك.. شــخص أســاء إليــك وإنــت تقــدر تــرد، وبالمقياس 
الحــسي نفســك هتحــب إنــك تتنقــم لهــا وتاخــد لهــا حقهــا، لكــن إنت 

وبمقيــاس الحــب عفوت..
ليه؟!! حبًا لله...علشان ربنا، قال:

»والكَاظِمِيَن الغيظَ والعَافيَِن عن النَّاسِ واللهُ يُحِبُ الُمحْسِنين«
ــا إلى  ــب م ــان وأح ــار رمض ــهواتك في نه ــترك ش ــك... ت صيام

ــر.. ــارد في الح ــاء ب ــوب م ــك ك نفس
إيــه الــلي يمنعــك وإنــت لوحــدك محــدش شــايفك مــن إنــك تــاكل 

تشرب!!! أو 
ــك،  ــات نفس ــهواتك ورغب ــوق ش ــي ف ــك ترتق ــك لله جعلت محبت
ترتقــي مــن الحــب الحــسي لنفســك فتذكرهــا بقــول الرســول صــلى الله 

عليــه وســلم:
ــا  ــه لي وأن ــام فإن ــه إلا الصي ــن آدم ل ــل اب ــالى كل عم ــال الله تع »ق

ــه«.. ــزي ب أج
فتمتثل وتطيع حبًا لله.

أنا مهنتي التحريض

ما تتخضوش من الكلمة.. مش كل تحريض دايمًا للعنف...
لمــا أقولــك مــش ممكــن ترجــع للــماضي وتبــدأ مــن هنــاك فمتبصش 
ــة  ــة جميل ــع نهاي ــن الآن واصن ــدأ م ــاي واب ــلي ج ــص ل ــير وب وراك كت

لنفســك..
لمــا أقولــك مــا تركزش مــع النــاس الــلي مــش عاجبهــم تصرفاتك، 
ــام؛ لأن  ــك للأم ــك وبتدفع ــلي بتحب ــاس ال ــع الن ــتمتع م ــز واس ورك
ــه يوصلــك  ــل جــدا بأن ــاس كفي ــه في إرضــاء الن الوقــت الــلي هتقضي

لهدفــك..
لمــا أقولــك إن ســعادتك في حياتــك مرهونــة بأفــكارك ورســايلك 
الــلي بتبعتهــا لنفســك، وإنــك مــش نتــاج ظــروف أو بيئــة، لكــن إنــت 

نتــاج لأفــكارك الــلي بتتبناهــا وقراراتــك الــلي بتاخدهــا..
ــك  ــواك في إن ــلي ج ــير ال ــب الخ ــوة وح ــك الحل ــك إن نيت ــا أقول لم
تتغــير للأحســن، وتغــير الــلي حواليــك، وتســاعد غــيرك، ده هيعــود 

ــاني..  بالخــير عليــك ت
لمــا أقولــك في كل حاجــة بتعملهــا خــد بالأســباب، واســتعن بــالله 

ومتخافــش...

يبقى أنا مهنتي التحريض..
بحــرّض وجدانــك وأفــكارك عــلى الإصرار والأمــل والفــرح 

والإشراق. والتســامح 

شكلني بطعم الأفراح

إنــك تســمح للموســيقى الــلي جــواك إنهــا تصــدح فترقــص بتناغم 
معاهــا.. دي مــش حاجة ســهلة..

أصل التشويش بره عالي، والنغمات النشاز كتير،
ــش  ــلي، وم ــك الداخ ــامع صوت ــش س ــك م ــي نفس ــأة بتلاق فج

ــك! ــع ذات ــق م متس
هتلاقــي نفســك بتحــاول تتكيــف، فهترقــص عــلى الموســيقى الــلي 

الظــروف بتعزفهالــك...
واللي الناس اللي حواليك بيصقفوا عليها..

بس مش رقصتك المفضلة...
فبعد شوية بتتعب..

أصلك مكنتش عارف تكون حقيقي..
مكنتش متواصل مع نفسك..

ــيقاك  ــع موس ــي، م ــك الحقيق ــع صوت ــل م ــادر تتواص ــش ق مكنت
ــة.. الداخلي

ــكل  ــتمتع ب ــك، وتس ــاع حيات ــترو، بت ــت المايس ــش إن ــه متكون فلي
ــا.. ــة فيه نغم

وقتها هيطلع منك جمال إنت مكتش عارف إنه موجود فيك.

إقرار

ــا كل  ــن ربن ــب م ــودت تطل ــا اتع ــلي جواي ــيرة ال ــة الصغ الطفل
حاجــة وأي حاجــة..

أي حاجة بتتصور إن فيها خير ليها بتطلبها.
صغيرة أو كبيرة، ممكنة أو مستحيلة،

ولما الحتة التحليلية بتحاول تنط: 
بس إزاي يعني؟ ده صعب جداا..

الحتة الحكيمة بتسكتها بـ:
صعب على مين؟!

إنتيِ عبيطة... ده ربنا
طيب ربنا بيحقق لي كل حاجة بطلبها منه؟

لأ...
بس الطفلة الصغيرة مش بتزعل، ومش بتبطل تطلب!

ما هي لو مطلبتش منه، هتطلب من مين يعني!
ــلمة  ــة المستس ــة الناضج ــوت الحت ــامعة ص ــول س ــلى ط ــا ع أصله

ــا: ــي بتقوله ــا وه لربه

إنتيِ اطلبي زي ما إنتيِ عايزة،
وربنا هيعمل لك اللي فيه الخير،

يعطي أو يمنع..
يقبض أو يبسط..
يؤخر أو يعجل..

مش بتاعتك ومش دورك وملكيش فيه..
دورك تسعي وتدعي والباقي عليه..

فإن أعطى، فله الحمد والشكر مئات المرات..
وإن منع، فله الحمد والشكر آلاف المرات..

فإنه يعلم ولا نعلم.





ألوان الحياة
الدنيا بكل ما فيها عيش فيها أحلى ما فيها

إختار اللحظة الحلوة... واللحظة المرة أرميها
و الدنيا لو جارحة...لونها لون فرحة

ما هو إيه بيطول عمر الواحد غير.. غير الفرحة

لوّنها لون فرحة

ربنــا مــش خالقنــا في الدنيــا علشــان يشــقينا، ربنــا خلقنــا علشــان 
نعبــده ونعمــر الأرض ونصلــح فيهــا،

ــن الله  ــع م ــالله ولا نتوق ــن ب ــان الظ ــادة إحس ــن العب ــن حس  وم
ســبحانه إلا الخــير.

ــزن  ــات ح ــب وأوق ــات تع ــا أوق ــمان فيه ــاة ك ــد الحي ــس أكي ب
وعثــرات. 

تمــام... بــس مــش بتمــشي برضــه عــلى وتــيرة واحــدة.... التعــب 
بيتبعــه راحــة، والحــزن بيتبعــه فــرح، والليــل بيتبعــه نهــار،

وهي حلاوتها كده في تناقضاتها.
والمهــم دايــمًا نظرتنــا احنــا للأمــور.. وطريقتنــا في مواجهــة 

المصاعــب الــلي بتقابلنــا والمشــاكل الــلي بتصادفنــا. 
ــر  ــال: »إن أم ــلم ق ــه وس ــلى الله علي ــول ص ــش الرس ــن م وبعدي

ــير«؟!! ــه خ ــن كل المؤم
إن أصابته سراء شكر فكان خيًرا له،

وإن أصابته ضراء صر فكان خيًرا له.
الحياة جميلة لو احنا قررنا نشوفها جميلة..

ــوية  ــرت ش ــو فك ــا ل ــلاء في وقته ــا ابت ــت متصوره ــة كن كل حاج
ــه. ــك بلطف ــا ل ــا كان مغلفه ــي ربن هتلاق

مش هنتذمر....مش هنعيش في دور الضحية.
مــش هنستســلم... علشــان مهــما كانــت صدمــات الخــذلان 

هتلاقــي ربنــا بيراضينــا وبيطبطــب عــلى قلوبنــا
الحياة مليانة بنعم ربنا علينا

ومفيش أي عثرات هتلوَن حياتنا زي ما هيّ عايزة..
احنا اللي هنلونها لون فرحة..

إشراقة

فيــه نــاس لمــا بتركــب الـــ roller coaster في الملاهــي بتفضــل تصرخ 
أو تغمــض عينيهــا أو تخبــي وشــها، وفيــه نــاس تانيــة بتســيب نفســها 

وتســتمتع باللعبــة..
الحياة كمان كده.. فيها نجاح وفشل فيها تعب وراحة

وإنت واختيارك.. يا تقضيها صراخ يا تستمتع بالرحلة.



64
ليان للنشر ولتوزيع

65
ليان للنشر ولتوزيع

مبادرة القراءة بالمجان مبادرة القراءة بالمجان

في دايرة الرحلة

ــت  ــك قطع ــف إن ــن تكتش ــك ممك ــوار حيات ــاشي في مش ــت م وإن
شــوط كبــير في الاتجــاه الخاطــئ.. متقلقــش.. دايــمًا في فرصــة لتعديــل 

ــتبشر.. ــه، فاس ــار وتصحيح المس

ــن  ــك.. ممك ــا يوصل ــلى م ــر ع ــاه يتأخ ــلي بتتمن ــشيء ال ــن ال وممك
ــه  ــا كاتب ــو ربن ــة.. ل ياخــد شــهر، ممكــن ياخــد ســنة.. لكــن في النهاي

ــن.. ــك، فاطّم ــك هيوصلّ ل

ــش  ــك متحكم ــم إن ــاني، والأه ــد ت ــاة ح ــك بحي ــش حيات متقارن
عــلى حــد؛ لأنــك معندكــش أي فكــرة عــن ظروفــه، أو إيــه الــلي مــر 

ــق.. ــه، فارفِ ــه في رحلت بي

ــس  ــير، ب ــاس كت ــرف ن ــير، وهتع ــاس كت ــل ن ــوارك هتقاب وفي مش
هنــا مــش مهــم الكثــرة أو العــدد، المهــم نقــاء الأرواح والقلــوب الــلي 
ــى  ــش، اتمن ــاس لأ، متزعل ــاك، ون ــل مع ــاس هتكم ــك... في ن حوالي
لهــم الخــير، ومتخليــش جنبــك غــير الــلي يســتاهلك بــس، فاســتمر..

كل خطــوة في مشــوارك إلى النجــاح هــي نجــاح؛ لأن مفيــش 
وصــول مطلــق إلى النجــاح، وإحساســك بيــه دايــمًا متجــدد، وكل مــا 

توصــل فيــه إلى مرحلــة، كل مــا هتكــون عــاوز توصــل للمرحلــة الــلي 
ــتمتع.. ــا، فاس بعده

رؤيــة الــلي حواليــك ناجحــين وســعداء مــش هتنقــص مــن 
نجاحــك وســعادتك حاجــة، فالحيــاة رحلــة احنــا فيهــا رفقــاء، ومــش 

ــم.. ــرح له ــمّ، فاف ــا ه ــا إم ــت ي ــا إن ــة إم منافس
واســتمر،  وارفــق،  واطمــن،  اســتبشر،  الرحلــة..  دايــرة  في 

وافــرح.. واســتمتع، 

مشوار اسمه حياة

ــين  ــون متحاوط ــا بنك ــن محطاته ــة م ــوار، وفي كل محط ــاة مش الحي
ــير.. ــاس كت بن

لكن هل الناس دي هتفضل موجودة؟
هل اللي جنبك النهارده.. هيفضل جنبك على طول؟

وهــل الــدور الــلي بيلعبــه في حياتــك.. هيفضــل يلعبــه عــلى 
طــول؟!

العلاقــات الإنســانية مــن أنبــل العلاقــات، ومــن أكثرهــا تعقيــدًا 
ــيّة.. وحساس

وأبسطها في نفس الوقت..
بس لو أدركنا إننا في المشوار ده في حياة بعض مراحل؛ 

فيه ناس بتجيبلك رسالة، فيه ناس بتعلمك درس..
فيه ناس بتاخد منك، وفيه ناس بتديك..

ــة  ــي لحكم ــل أو بينته ــض بيق ــاة بع ــين في حي ــو الاتن ــم انت ودورك
مــا..

لو احترمنا خصوصية بعض..

..healthy boundaries لو عرفنا نحط

مش نسيب الدنيا كده سداح مداح..
ونعرف إمتى نقول آه، وإمتى نقول لأ..

وايه اللي مسموح بيه، وإيه اللي مش مسموح..
لو تقبلنا اختلافاتنا في الرؤى والقناعات..

نحترم إن غيرنا ليه رأي، وليه حرية اختيار..
وإن كل وجهــة نظــر فيهــا احتماليــة مــن الصــواب، واحتماليــة مــن 

الخطــأ
منعليــش ســقف التوقعــات، ومنقولــش متخيلتــش إن فــلان 

ــده، ــل ك يعم
ممكن تكون دي مشكلتك على فكرة مش مشكلته..

الواقع إنه بيعمل كده وعمل كده أهو..
متخيّلتش إنت ده بقى نتيجة توقعاتك اللي مكنتش واقعية.

ومنخليش العشم ياخدنا أوي،
وفي نفس الوقت نلتمس لبعض الأعذار..

ــه  ــه عمــل الحاجــة الــلي إنــت متتخيلهــاش دي، إن مــش معنــى إن
ــش.. ــخص وح ش

لأ… في اعتبارات تانية كتير..
وفي نقطة مهمة جدًا..
ندخّل ربنا في المعادلة؛

أصل لو سيبناها لنفسنا كده، أنا وإنت هنخر؛
لأن القوي فيه اللي أقوى منه..

والذكي فيه اللي أذكى منه..

والحويط فيه الأحوط منه..
فلو عايز تعدل الميزان، خلي ربنا دايمًا قدام عينيك.

ــمًا.. إن  ــر داي ــك افتك ــوار حيات ــاشي في مش ــت م ــيًرا.. وإن وأخ
ــة. ــد الجلال ــة في ي ــق آل الخل

في القلب راح أسكن

فيــه نــاس ربنــا كاتــب عليهــا العطــاء -مــش قصــدي هنــا العطــاء 
المــادي فقــط وإن كان جــزء مــن العطــاء الــلي بقصــده- لكــن العطــاء 

بمفهومــه الأعــم، ومديهــا كل الإمكانيــات إنهــا تعطــي؛
ــواء،  ــر، واحت ــدر، وص ــة ص ــب، ورحاب ــال، وح ــة ب ــن طول م

ــم. ــتماع والتفه ــلى الاس ــة ع ــدرة عالي وق
الناس دي بتلاقي أي حد بيحتاج مساعدة بيجري عليهم.

تلاقيه بيقولك إنت أول واحد جيت في بالي،
وحتــى لــو كان فيــك إيــه، بتســمع، وتســتوعب، وتحتــوي، 
ــكل  ــا بش ــاعد في حله ــكلة أو تس ــل المش ــمان تح ــن ك ــم، وممك وتتفه

ــير. كب
ده شيء جميل جدا...

إيه المشكلة؟!
ــها  ــيّ نفس ــا ه ــير لم ــات كت ــاس دي أوق ــض الن ــكلة إن بع المش
ــه!! ــند علي ــد تس ــي ح ــش بتلاق ــا م ــص حواليه ــند، بتب ــاج تتس بتحت
ــدي مــن قلبهــا فعــلًا  ــاس دي بتســاعد وبت المشــكلة إن بعــض الن

ومــن طاقتهــا..

ــدأ  ــى، بتب ــا بتف ــا بطاريته ــن لم ــة، لك ــا مليان ــي بطاريته ــس وه ب
ــب أروع أدواره: ــذات يلع ــث ال ــها، وحدي ــع نفس تراج

- إنها لما بتحتاج مساعدة مش بتلاقي..
- إنها بتحس بالوحدة..

ــش  ــن م ــس، لك ــارها ب ــا وانكس ــاركها آلامه ــاس بتش - إن الن
ــا. ــات فرحه ــاركها أوق بتش

ــا وفي فــترات حديــث الــذات ده، إنهــا مــش  - إنهــا بتحــس حرفيً
ــد أي  ــن ح ــمع م ــادرة تس ــزة ولا ق ــش عاي ــد، وم ــوف ح ــزة تش عاي

ــة. حاج
ــه  ــة، وفي ــب مختلف ــن دول بنس ــين الدوري ــرك ب ــا بنتح ــا غالبً واحن
نــاس زي مــا قلــت بيغلــب عليهــا إنهــا معطــاءة -بــس ده مــا يمنعــش 
إنهــا ممكــن تطلــب- ونــاس بيغلــب إنهــا تطلــب، وده ميمنعــش برضه 

إنهــا ممكــن تــدي.
لو إنت من الناس اللي بيغلب عندها العطاء:

•متسيبش بطاريتك تفى اشحنها أول بأول.

•قبــل مــا يبــدأ حديــث الــذات ده، احمــد ربنــا انــه خــلاك أول حــد 

بيجــي في بــال الــلي محتــاج مســاعدة.
•لمــا إنــت نفســك تكــون محتــاج مســاعدة، اطلــب ومــا تــترددش 

وهتلاقــي ألــف مــين يقــف جنبــك.
ولو إنت من الناس اللي بيغلب عليها الطلب:

•شارك اللي طلبت مساعدته نجاحك وأوقات فرحتك.

•اشــكر الــلي ســاعدك.. فمــن لم يشــكر النــاس لم يشــكر الله 
)وهتكــون كــده بتســاعده إنــه يعيــد شــحن بطاريتــه(.

•اســأل عنــه واطمــن عليــه، ميكونــش بتكلمــه بــس لــو وقعــت في 
مشــكلة واحتاجــت مســاعدة.

ــك  ــت أقول ــولي حبي ــت يق ــي أو يبع ــد يكلمن ــا ح ــرح أوي لم بف
ــاركتك  ــا ش ــا زي م ــاركك فيه ــت لي، وأش ــوة حصل ــة حل ــلى حاج ع

ــة. ــات الصعب الأوق
ــب؛  ــكل الح ــك وب ــن قلب ــكرًا م ــه ش ــين تقول ــالة لم ــت رس هتبع
ــام؟! ــن الأي ــوم م ــاعدك في ي ــك أو س ــة فرحت ــك حاج ــان عمل علش

الكدب غيطان أحزان

قريت مرة قصة رمزية لطيفة، بتقول:
إن الصدق والكذب اتقابلوا في مرة، فالكذب قال للصدق: 

»الطقس النهارده جميل«.
ــس  ــلًا الطق ــى فع ــما، ولق ــص إلى الس ــه وب ــص حوالي ــدق ب الص

ــل.. جمي
مشيوا شوية مع بعض لحد ما وصلوا لبحيرة..

نزّل الكذب إيده في المياه، وبص إلى الصدق وقاله:
»المية دافية جدًا، إيه رأيك ننزل نعوم سوى«؟

الصــدق نــزل إيــده في الميــاه، واســتغرب إن الكــذب صــادق المــرة 
دي كــمان، وإن الميــاه دافيــة فعــلًا!

فوافق، ونزلوا يعوموا سوى.
عــدّت فــترة قصــيرة، وبرعــة طلــع الكــذب مــن الميــاه، ولبــس 

هــدوم الصــدق، وجــرى واختفــى..
الصــدق طلــع مــن الميــاه عريــان وغضبــان جــدًا، وابتــدى يجــري 
ــدوم  ــه اله ــد من ــان ياخ ــذب علش ــلى الك ــدور ع ــات ي في كل الاتجاه

ــه.. بتاعت

كل النــاس الــلي شــافت الصــدق عريــان، دوّروا وشوشــهم الناحية 
التانيــة، وهــم خجلانين..

والصــدق جــرى وهــو مكســوف، وحــاول يســتخبى، وهــوّ حزين 
.. ا جدً

ومــن الوقــت ده الكــذب مــاشي وهــوّ لابــس لبــس الصــدق بــين 
النــاس ومصدقينــه..

ــدق  ــوف الص ــوال تش ــن الأح ــال م ــكل ح ــة ب ــاس رافض والن
عريــان..

مــع إن الكــدب مهــما اتجمــل ولبــس هــدوم مــش بتاعتــه هيفضــل 
دايــمًا غيطــان أحــزان..

والصدق حتى لو كان عريان هو اللي بيدفينا.

أنا فايق.. أنا رايق

فيه ناس بتجري برعة جدًا بس للأسف في الاتجاه الخطأ،
ــة بتجــري علشــان طلعــت لقــت الــكل بيجــري  ــاس تاني ــه ن وفي

ــم، ــت زيه فجري
لا هي عارفة هم بيجروا ليه، ولا رايحين على فين،

ــبق،  ــان تس ــري علش ــت تج ــان اتعلم ــري علش ــاس بتج ــه ن وفي
علشــان تطلــع الأول..

هي اتعلمت كده، اتقال لها كده:
ــع الأول،  ــان تطل ــان؛ علش ــل الامتح ــس وتقف ــر كوي »لازم تذاك

ــك ــك أو في جيران ــك أو في قرايب ــد في إخوات ــطر واح ــى أش وتبق
في شــغلك، لازم تكــون أحســن واحــد في زمايلــك علشــان تاخــد 

الترقيــة أو الحافــز، ومديــرك يبقــى راضي عنــك..
ــل  ــك، وتعم ــاف من ــاس تخ ــده والن ــد ك ــوي وجام ــون ق لازم تك

ــاب. ــك حس ل
وقيس على كده حاجات كتير..

بس )الأسرع والأعلى والأقوى(..

ــعار  ــون ش ــش يك ــن مينفع ــة، لك ــاب الأوليمبي ــعار الألع ده ش
ــاة. حي

ــون الأول  ــين هيك ــات م ــلى ميدالي ــض ع ــس بع ــش بناف ــا م احن
ــز. ــين برون ــة، وم ــين فض ــب، وم ــد الده وهياخ

احنا مش هنرتب على بعض..
دي حياة.

وفيه بيت للـ )معري( بيتعجب فيه من السلوك ده، بيقول:
)تنافس قوم على رتبة.. كأن الزمان يديم الرتب..(

محتاجــين مــن فــترة للتانيــة نقــف ونقيــم أداءنــا، هــل احنــا 
وخــلاص، بنجــري  ولا  مبســوطين 

ونبص على عداد البنزين ولو الرعة زيادة نقللها،
أصل دي حياة مش ماراثون،

مــش مهــم تكــون الأسرع ولا الأعــلى ولا الأقــوى، المهــم تكــون 
مبســوط ورايــق. 

حكايتي مع الزمان

ــة ثانــوي،  قابلــت في مــرة واحــدة كانــت مــن صديقــاتي في مرحل
ــا؛  ــعيدة أوي إني قابلته ــت س ــض، وكن ــفناش بع ــنين مش ــا س وكان لن
الصبــا  بمشــاعر  مليانــة  وأيــام حلــوة  ذكريــات  افتكرنــا  لأننــا 

ــا... ــن أخباره ــألتها ع ــا س ــد م ــون، لح ــك والجن والضح
كأن حد مسك فرشاة، ولوّنها بألوان باهتة..

قعــدت تتكلــم معايــا وتحكــي عــن حياتهــا، بــس للأســف القصــة 
الــلي بتحكيهــا مــش حلــوة،

مــش علشــان القصــة أحداثهــا مــش حلــوة، لكــن علشــان طريقــة 
كلامهــا عــن حياتهــا هــي الــلي مــش كويســة،

هــي شــايفة إنهــا طــول الوقــت مضغوطــة وبتعافــر في الحيــاة، وزي 
أي أم مصريــة أصيلــة، شــغل بــره البيــت وشــغل في البيــت، ومذاكــرة 
ــا  ــالات كورون ــان ح ــل علش ــدارس بتقف ــا الم ــن، ولم الأولاد، وتماري
العــبء بيزيــد عليهــا، وبتبقــى عايشــة في وش ودوشــة مــن نــوع تــاني.
بتقــول إنهــا مــش مســتمتعة بــأي حاجــة بتعملهــا، وحاســة إنها زي 
الــترس الــلي دايــر في ماكينــة، وإن جوزهــا مــش حاســس بمعاناتهــا، 

ومــش مقــدر الــلي بتعملــه.

هتكلم هنا على تفصيلة ممكن تبان بسيطة!
ــة  ــها، والطريق ــا نفس ــم بيه ــلي بتكل ــة ال ــدا الطريق ــتوقفتني ج اس
الــلي بتحكــي بيهــا حكايتهــا، والمفــردات الــلي بتســتخدمها، مفــردات 
ــد القلــب، ومخلياهــا شــايفة نفســها كأنهــا شــبح، أو  ــد مــن تجاعي تزي

ــدون روح، ــه لكــن ب ــلي بتعمل ــي، بتعمــل ال زومب
وكان واضــح جــدًا إن ده مأثــر عــلى حياتهــا بالفعــل، وعــلى الواقــع 

الــلي هــيّ عايشــاه.
لــو فضلــت تفكــر بالطريقــة دي، هتفضــل تحكــي القصــة، 
ــش أي  ــكل ده، ومفي ــة بالش ــل عايش ــة دي، فهتفض ــا بالطريق وتقيّمه

ــير، ــة هتتغ حاج
ــم بيهــا نفــسي  ــلي بكلّ ــي هــي الطريقــة ال ممكــن حــد يســألني يعن

ــره؟! ــلي ب ــلي هتغــير الظــروف ال هــي ال
العقــل زي الصفحــة البيضــا ممكــن يترســم عليــه أي حاجــة، ممكن 
تنقــش عليــه كلماتــك بالســواد، وممكــن ترســم عليــه بالنــور فراشــات 

وأزهار،
ــك  ــرة إن ــها، الفك ــاء نفس ــن تلق ــير م ــرّاك هتتغ ــة ب ــش حاج مفي

ــه؟ ــى إي ــا معن ــره إزاي؟ وهتديه ــلي ب ــة ال ــوف الحاج هتش
ده الأهــم، وده الــلى محتــاج يتغــير، وده الــلي تقــدر تغــيره فعــلًا، لــو 

واخترت. أردت 
ــره هيختلــف، وهتدوقــه بطعــم  ــه تعاطيــك مــع الــلي ب ــاءً علي وبن

تــاني.

الدنيا ريشة في هوا

ــح  ــت راي ــارف إن ــش ع ــت م ــك وإن ــوق عربيت ــزل تس ــل تن تخي
ــين.. ف

ساعتها كل الطرق بالنسبة لك هتبقى زي بعض..
مش فارقة..

ما دام مفيش وجهة ولا غاية..
ال GPS هيدلــك عــلى الطريــق صحيــح، بــس هيحتــاج منــك تحــدد 

لــه إنــت فــين وعايــز تــروح فــين برضــه، هــو مــش هيخمــن،
ومحتاج كمان عربيتك يكون فيها بنزين، وقود يحركها،

مــش كفايــة يكــون معــاك عربيــة، ومعــاك خريطــة، وعــارف إنــت 
فــين، ورايــح فــين، لازم وقــود.

ــين  ــح ف ــين وراي ــت ف ــارف إن ــة، وع ــة وخريط ــاك عربي ــب مع ط
ــده؟ ــلاص ك ــود، خ ــاك وق ومع

العربية هتتحرك، ولا ناقص حاجة كمان؟
ناقــص أهــم حاجــة، العربيــة مــش هتتحــرك لوحدهــا لازم إنــت 

الــلي تــدوس بنزيــن..
الحياة كمان كده.. زي العربية..

ضروري نعيشــها واحنــا عارفــين احنــا فــين، ورايحــين فــين، 
ــه.. ــه ولي ــل إي وبنعم

ــا  ليــه دي الوقــود، الدافــع وضروري جــدًا علشــان نمــشي بحياتن
محتاجــين نــدوس بنزيــن.. محتاجــين نتحــرك.. ناخــد خطــوات،

ولــو حــد عمــل غــير كــده بيتقــال عليــه هائــم عــلى وجهــه، يعنــي 
مــاشي كــده ومــش عــارف هــو رايــح فــين..

زي الريشة في مهب الريح.

بحر الحياة

ــدًا  ــوة ج ــة حل ــه دي حاج ــت بتعمل ــلي إن ــز في ال ــون مُمَّيَ ــك تك إن
ــمان، ــة ك ومهم

لكــن الأحــلى منهــا والأهــم مــن وجهــة نظــري إنــك تكــون مُمَّيِــز، 
عنــدك القــدرة عــلى التمييــز.

على سبيل المثال؛ عارف وفاهم نفسك وقدرك كإنسان،
عارف مطلوب منك إيه في رحلتك،

عارف قدراتك وإزاي تستخدمها صح؛
علشــان وزي الإمــام )الغــزالي( مــا قــال: »إن مــا تحصــل عليــه مــن 

قــدرات ومواهــب أمــور معــارة«
يعني إيه معارة؟

ــى  ــة ومت ــلى حاج ــتأمنك ع ــة أو مس ــلفك حاج ــد كان مس كأن ح
ــك، ــتردها من ــاء اس ش

ــا كل  ــط تقريبً ــب دي نح ــدرات ومواه ــة ق ــت كلم ــن تح وممك
ــا، ــا مديهالن ــة ربن حاج

صحة، فلوس، علاقات، علم، أولاد، والقائمة طويلة…
فالتمييز أصبح ضروري جدًا،

فإزاي قبل ما أحاول أكون مُمَّيَز أكون مُمَّيِز،
ــاتي،  ــلي بيقــود حي ــه ال ــاج أميزهــا إني أعــرف إي وأهــم حاجــة محت

ــروح؛ ــل ولا ال ــس ولا العق ــوى ولا النف اله
ــكل  ــي بش ــات بتاعت ــتخدم الإمكان ــن دول هيس ــد م لأن كل قائ

ــف. ــكل مختل ــا بش ــل معاه ــي أتعام ــف، وهيخلين مختل
ــا  ــمًا إن قدرتن ــا داي ــروح بتفكرن ــادة ال ــت قي ــاة تح ــوف إن الحي بش

ــدود.. ــاش ح ــي مله ــلى الترق ع
ــا  ــص إنن ــا خال ــرض منه ــش الغ ــروح م ــادة ال ــت قي ــاة تح والحي

ــع.. ــش هينف ــة، م ــول لملايك نتح
ولا إننا نكون قديسين ولا أبطال خارقين!

لكنها بتفكرنا دايمًا احنا موجودين في الدنيا ليه؟
وبتساعدنا كمان منغرقش في بحر الحياة أو دواماته تاخدنا،

وقبل ما نسأل إيه اللي احنا عايزينه؟
نسأل احنا »متعاز« مننا إيه؟!

ويــا ســعده ويــا هنــاه الــلي هيكــون الــلي هــو عايــزه متوافــق مــع 
الــلي متعــاز منــه.

منشور عى الشط التاني

قرأت جملة لـ )ديل كارنيجي(، بتقول:
»دائــمًا مــا نحلــم عــلى البعــد بحديقــة زهــور ســحرية، بــدلًا مــن 

ــا كل يــوم« أن نســتمتع بالزهــور التــي تتفتــح عــلى نوافذن
فكروا في الجملة دي كده معايا..

تفتكروا إمتى نقدر نقول إننا مستمتعين بحياتنا؟
تعالوا نشوف الحدوتة دي:

كان فيــه مــرة راجــل أعــمال، واقــف عنــد بحــيرة في قريــة صغــيرة 
في المكســيك، شــاف قــارب صغــير بيدفعــه صيــاد بســيط فــوق ســطح 

البحــيرة الهــادئ..
ــا  ــرا، لم ــا الصف ــة بزعانفه ــمكة تون ــارب كام س ــط الق ــح وس ولم
ــة  ــه إن نوعي ــال ل ــمال، وق ــل الأع ــاه رج ــم مع ــرب، اتكل ــاد ق الصي
ــه  ــد إي ــت ق ــاج وق ــو بيحت ــأله ه ــازة وس ــاده ممت ــلي اصط ــمك ال الس

ــيط. ــت بس ــاج وق ــه بيحت ــاد إن ــال الصي ــاده؟ ق ــان يصط علش
رجــل الأعــمال رفــع كتفــه باســتغراب وقالــه طــب مــا تقعــد وقت 

أكــتر وتصطــاد ســمك أكثر.

ــاده  ــلي بصط ــا: ال ــامة رض ــه ابتس ــلى وش ــدوء وع ــه به ــاد قال الصي
ــي. ــة عيلت ــي وحاج ــي حاجت بيكف

ــوه،  ــاد: أي ــال للصي ــرد ده، وق ــش بال ــمال مقتنع ــل الأع ــس رج ب
ــه؟ ــل إي ــك بتعم ــة يوم ــس بقي ب

ــاد  ــي بصط ــا في يوم ــامة: أن ــدوء والابتس ــس اله ــاد رد بنف الصي
ــل  ــي، وباللي ــم مــع زوجت شــوية، وارجــع ألعــب مــع أطفــالي وأتكل
ــا  ــغول، وأن ــي مش ــي، فيوم ــع أصدقائ ــلى م ــة واتس ــى في القري بتمشَّ

ــه. ــوط بي مبس
ــمال  ــهادات في إدارة الأع ــا ش ــا معاي ــه: »أن ــال ل ــمال ق ــل الأع رج
مــن جامعــة هارفــارد وأقــدر أســاعدك«، وابتــدى بــكل جديــة يــشرح 

للصيــاد البســيط:
»إنــت ممكــن تقــي وقــت أطــول في الصيــد وتجمــع ســمك أكثــر، 
ودخلــك يزيــد، فتشــتري قــارب أكــر، فتقــدر تصطــاد أكــتر، ودخلك 
يزيــد أكــتر وأكــتر، فتشــتري أســطول مــن القــوارب، فأرباحــك تزيد، 
فتبنــي مصانــع لتعليــب الأســماك، وتتحكــم في الســوق، وتبقــى منتــج 
ومــوزع في نفــس الوقــت، وتتنقــل إلى مدينــة تجاريــة كبــيرة، وتأســس 

ــك الخاصة«. شركات
الصيــاد ســأله: »وكل ده هياخــد وقــت قــد أيــه«؟ رجــل الأعــمال 

قــال لــه: »مــن 15 لـــ 20 ســنة تقريبًــا«.
ســأل الصيــاد: »وبعــده كــده«؟ رد رجــل الأعــمال بابتســامة وقــال: 
»بعــد كــده هتعيــش أحــلى أيــام عمــرك، هتطــرح أســهم شركتــك في 

البورصــة، ويبقــى معــاك ملايــين الــدولارات«.

ــر في  ــا تقك ــن وقته ــه »ممك ــال ل ــن«؟ ق ــاد: »وبعدي ــأل الصي س
ــع  ــب م ــوية، تلع ــاد ش ــة تصط ــيرة هادئ ــة صغ ــار قري ــد، وتخت التقاع
ــع  ــلى م ــة، وتتس ــشي في القري ــك، وتتم ــع زوجت ــم م ــادك، وتتكل أحف

اصدقائــك«!!
الصيــاد قــال لرجــل الأعــمال: »مــا هــو ده الــلي أنــا بعملــه 

دلوقتــي«.
فيه ناس فعلًا بتأجل تعيش حياتها، مستنية بكرة..

لما توصل لحاجة معينة،
أو لما تحقق شيء ما،

في حين إن بين إيديها اللي يخليها سعيدة،
ــور  ــة الزه ــلى حديق ــا ع ــايفاه، وعنيه ــش ش ــمًا م ــي داي ــس ه ب

البعيــدة.

بتبعديني عن حياتك بالملل

ما إنتيِ عارفة إني بحبك، لازم أقول يعني؟
ــه  ــت من ــا دام أكل ــو، م ــوم إن الأكل حل ــك كل ي ــش لازم أقول م

ــس. ــى كوي يبق
أكيد وحشتيني، أومال بكلمك ليه!

ــلي  ــه ال ــي.. إي ــادي يعن ــاف ع ــل، بتتش ــوة بتتعم ــة حل كل حاج
ــف؟ ــه مختل عملتي

ما كل الستات بتعمل كده.
طــب إيــه المشــكلة لمــا تقــول وتتكلــم؟! بتوفــر طاقتــك مثــلًا.. ولا 

لــو اتكلمــت ده هيقلــل منــك؟!
عــدم التقديــر وإنــك تتعامــل مــع شــخص عــلى إنــه موجــود، عــلى 

ــون.. إنه مضم
مش أنسب طريقة للتعامل..

عــدم بــذل مجهــود في اي علاقــة كفيــل بإنــه يضعفهــا، كفيــل بإنــه 
يعرضهــا لهــزات..

..for granted بلاش ناخد الناس
ــه  ــاعره ووقت ــن مش ــدي م ــل ي ــرف هيفض ــع إن ط ــلاش نتوق ب

ــة  ــه كلم ــكره، ولا بيقول ــش بيش ــى م ــاني حت ــرف الت ــوده، والط ومجه
ــوة. حل

لو عايزين علاقة تستمر محتاجين نستثمر فيها..
مفيــش حــد هيلاقــي جفــاء في المشــاعر وبــرودة في التعامــل، 

وهيحــب يكمــل،
ــو كمــل هيكمــل وهــو زهقــان، والزهقــان بيبعــد بعــد فــترة،  ول

ــه؟! ــه، فلي ــد بقلب ــدش بجســمه بيبع ــو مبع ول

إشراقة

وإنت ماشي في مشوار حياتك هتلاقي ناس..
لونهم بهت في عينك..

وناس غيرهم ازدادوا بريقًا..
وناس تانية موجودين ولكن

لم تعد تبصرهم مطلقًا..
ودي سنة الحياة.

الدنيا بتاخد وبتدي

أيــام مــا كنــت بشــتغل مدرســة كنــت باخــد اجــازات كتــير رعايــة 
طفــل علشــان ولادي كانــوا صغيريــن، وفي مــرة رايحــة أخلــص ورق 
الأجــازة مــن المنطقــة، خبطــت العربيــة في شــارع مصطفــى النحــاس 

فاكــرة الواقعــة كويــس ومكانهــا وظروفهــا لحــد النهــارده!
طبعــا كنــت متضايقــة، وبايــن عــلى تعبــيرات وشي، وطريقــة 
ــير  ــل كب ــه، وكان راج ــلي في ــف ال ــب الموظ ــت مكت ــي، فدخل كلام

ــال لي: ــده، ق ك
إنتيِ زعلانة كده ليه؟!

قلت له خبطت العربية، ابتسم كده وقالّي وإيه يعني!!!
فين المشكلة؟!

قلتلــه مفيــش مشــكلة جامــدة يعنــي الحمــد لله، بــس أكيــد 
عــادي. متضايقــة 

قال لي جملة خلتني ابتسمت وشفت الموضوع بمنظور مختلف
قال لي ايه؟!!

لمــا كلنــا نمــشي كويــس ومحــدش يخبــط عربيتــه، أومــال أصحــاب 
ورش الميكانيــكا والســمكرة هيشــتغلوا إزاي؟!!

ربنــا باعتلهــم رزق عــن طريقــك علشــان كــده خلاكِــي تغلطــي أو 
خــلي الــلي خبطــك غلــط..

فمتزعليش!
الغريب إن حالة الضيق اللي عندي حدتها خفت جدًاا 

وكمان وأنا بصلح العربية كنت مبتسمة وأنا بفتكر كلمته..
وفي الحقيقــة لــو فكــرت هتلاقــي إن فعــلًا ربنــا بيســخرنا لبعــض 

أوقــات بشــكل ظاهــر وأوقــات تانيــة بشــكل مــش ظاهــر..
وإن حــال الدنيــا كــده، أوقــات بتاخــد منــك، وأوقــات تانيــة ربنــا 

بيديــك ويراضيــك،
وهتلاقــي كــمان إن فيــه حاجــات كتــير في حياتنــا، ومواقــف بنمــر 
بيهــا، لــو غيرنــا بــس الزاويــة الــلي بنبــص مــن خلالهــا عليهــا، أفكارنا 

ومشــاعرنا عنهــا هتتغــير.

سؤال

فاكرين يوم امتحان رخصة السواقة؟!
أنا فاكراه كويس جدا مع إنه عدى عليه سنين كتير...

كنــت بتعلــم في مدرســة بتســاعدك إنــك تطلــع الرخصــة مــن ورق 
وامتحــان، وكل الحاجــات دي، وكــمان كنــا بنتــدرب عــلى الشــكل اللي 
هيكــون فيــه الامتحــان العمــلي في المدرســة نفســها؛ يعنــي بيعملــوا لنــا 
الإقــماع بالشــكل زي الــلي هيكــون في المــرور بالظبــط ونــدرب عليــه 

أكثــر مــن مــرة.
يــوم الامتحــان المــدرب الــلي كنــت بتــدرب معــاه، وهــو بيرجــع 

العربيــة مــن الشــخص الــلي كان بيمتحــن قبــل منــي،
دخلهــا شــوية في ضلــع حــرف الـــ U وخلاهــا قريــب شــويتين مــن 

الأقــماع الــلي عــلى يمــين العربيــة،
أنا مفهمتش إنه عمل كده غير بعض ما حصل اللي حصل،

طبعا التوتر سيد الموقف بلا منازع،
امتحــان رخصــة، وظابــط قاعــد بيبصلنــا الــلي هــو انجــزوا 

وخلصونــا،

وناس بتتفرج، وعندها تصور مسبق عن الستات في السواقة.
ــي  ــوت واط ــالي بص ــازل، ق ــدرب ن ــة والم ــب العربي ــة أرك رايح

وبرعــة..
كلام مبهم كده مفهمتش منه غير )قريبة وكيرڤ وعلى طول(

يا عم أنا ناقصة لخبطة، كفاية التوتر اللي أنا فيه.
ــو  ــش ه ــه مفهمت ــده، وبرض ــاور لي ك ــو بيش ــة وه ــت العربي دخل

ــه!! ــول إي ــز يق عاي
وأنــا مــش واخــدة بــالي أصــلا مــن الــلي عملــه وإنــه قــرب العربيــة 
مــن الكــيرڤ؛ علشــان يســاعدني ويقــصر عــلّي المســافة الــلي همشــيها 

قبــل مــا ألــف!!
ــا  ــلي أن ــش ده ال ــا؛ لأن م ــت طبع ــت... إني اتلخبط ــة كان والنتيج

ــه، ــة علي متدرب
ــظ  ــلي حاف ــصرف ال ــت ت ــمان، اتصرف ــف ك ــر الموق ــن لتوت ويمك

ــار. ــش الاختب ــم، ومعديت ــش فاه م
بعــد مــا نزلــت وهــو جــه يكلمنــي فــكلي الطلاســم الــلي 
ــة مــن الكــيرڤ علشــان ألــف  ــة قريب ــه خــلى العربي مفهمتهــاش، وإن
ــان  ــده علش ــل ك ــو عم ــش وه ــي إزاي معديت ــول، وبيلومن ــلى ط ع

يســاعدني!!
الموقــف ده بيجــي دايــما في بــالي كل مــا أشــوف حــد بيســاعد حــد 

بــدون إذنــه،

أو بيســاعد حــد بالطريقــة الــلي هــو شــايفها مناســبة مــش بالطريقة 
الــلي الشــخص محتــاج إنــه يتســاعد بيها،

النية طيبة؟!
مفيش شك في ده..

بــس هتكــون أحســن وأفضــل لــو ســألته إيــه الــلي إنــت محتاجــه أو 
أنــا أقــدر أســاعدك إزاي.

أسكن بيوت الفرح

 وإنت بتسعى في الحياة سيب أثرك في كل حاجة بتعملها..
ــلي  ــك ال ــة روح ــك، بصم ــلي بيمثل ــت، ال ــبهك ان ــلي يش ــرك ال أث

ــا. ــش زيه مفي
يعني إيه بصمة روح؛

يعنــي الســيدة )عائشــة رضي الله عنهــا(، لمــا كانــت بتعطــر الصدقــة 
ــا قبــل مــا تــروح  قبــل مــا بتخرجهــا علشــان عارفــة إنهــا رايحــة لربن

للمحتــاج..
ــن  ــل ده ممك ــر إزاي العم ــل أفك ــل أي عم ــي أعم ــا آج ــي لم يعن

ــد. ــن وراء القص ــان الله م ــودة علش ــي بج يمثلن
ــات،  ــكنات والمباح ــركات والس ــة والح ــام اليومي ــده المه ــوا ك تخيل

ــي ده... ــور الواع ــا بالحض ــصرف فيه ــا بنت واحن
واحنــا كلنــا بنســتقبل عــالم واحــد مفيهــوش فواصــل بــين المــوت 

والحيــاة..
مفيهوش نهايات ولكن مآلات…

هــي رحلــة واحــدة بيمشــيها الإنســان مــن أولهــا لآخرهــا، 

وهــو داخــل مملكتــه المكونــة مــن الجســد والــروح والنفــس والعقــل 
ــب. والقل

كل ما هنالك إن الحياة الدينا هي وعاء العمل بس؛
يعني مفيش انفصال بين العمل للدنيا والعمل للآخرة،

والقرآن شديد الوضوح في الجزئية دي وقال لنا:
»لتنظر نفس ما قدمت لغد«.

Intentional life يعني نعيش
Attentional life مش

إيه الفرق؟
الفرق إنه في الأولى بنعيش في كل لحظة بوعي ووضوح رؤية:

إن الله من وراء القصد.
وفي التانية بنلهث ورا كل ناعق أو زي ما ربنا بيقول:

»كنا نخوض مع الخائضين«
والجميــل في الموضــوع إنــه لــو ظبطنا القصــد وســمو الغايــة والنية، 
وعيشــنا بوعــي ووضــوح، التركيــز والانتبــاه هيتوجهوا بشــكل تلقائي 
لصالحنــا مــش لضدنــا، وهنقــدر نســتمتع بحياتنــا مــن غــير مــا نضيــع 

ــا الروحي. اتجاهن



94
ليان للنشر ولتوزيع

95
ليان للنشر ولتوزيع

مبادرة القراءة بالمجان مبادرة القراءة بالمجان

تخيلوا بس وزي ما أحد العارفين قال:
ــى  ــي أفكــرك بمعن ــه«، وخلين ــك عــلى جهــة الــرور ب ــد رب »اعب
ــا  ــمال الدني ــن أع ــل م ــول: »إن أي عم ــزالي(، بيق ــام )الغ ــل للإم جمي
ــة«. ــمو الغاي ــد وس ــشرف القص ــا ب ــا دام مقرونً ــادة م ــول إلى عب يتح





ألوان الحرية

كل المفروض مرفوض إثبت للعالم إنك موجود 
ما تسيبش الخوف يرق من روحك برائتها

و يهد طموحها وجرأتها ويتحكم فيك
جواك إنسان يقدرع الدنيا ومواويلها

يقدرلو مالت يعدلها

غرّد بره السرب

Collective consciousness :الوعي أو العقل الجمعي
جوستاف لوبون بيعرفه إنه: 

)الاستجابة غيرالعقلانية لما تردده الجماعة(
يعنــي مجموعــة مــن الاعتقــادات أو الأفــكار الــلي بتــتردد لحــد مــا 

النــاس تاخدهــا مــن المســلمات، لأ وتتبناهــا كــمان وتدافــع عنهــا. 
بلاقــي صعوبــة في إني أفهــم؛ يعنــي إيــه حــد بيتنــازل طواعيًــة عــن 

حقــه في إنــه يكــون لــه رأي مختلــف ويمــشي ورا قوالــب جاهــزة؟
ا في الموضــوع  والسوشــيال ميديــا بأنواعهــا بتلعــب دور كبــير جــدًّ

ده، حتــى لــو بــان في ظاهــره وفي أول الأمــر هــزار وســخرية،
ــد؟  ــين العي ــق، وف ــل وزه ــام مل ــى أي ــه بق ــد، وإن ــال: العي زي مث
والــكلام اللطيــف ده كلــه، وبيفضــل يــتردد لحــد مــا فعــلًا نــاس كتــير 
ــروض  ــات المف ــع الديان ــو في جمي ــلي ه ــد ال ــام العي ــم أي ــش بتعظّ مبقت

ــة. ــام كئيب يكــون مظهــر مــن مظاهــر الفــرح، ويتحــول إلى أي
وفيه مثال تاني شهير: الجواز،

إنــه أكــر خــازوق، وإنــه مقــرة الحــب الــلي كان مولــع في الــدرة، 
وإن نهايتــه يــا خيانــة يــا طــلاق،

ــت  ــول الوق ــى ط ــد بق ــم الأسرة، وتأكي ــري في محاك ــة وج وبهدل
ــري  ــي بيه ــا يبق ــم براه ــد اتكل ــو ح ــلي ل ــس، وال ــرة دي ب ــلى الفك ع

ــم.. وبيحل
بــس مــش دي الحقيقــة الوحيــدة في الموضــوع، زي مــا فيــه تجــارب 

فاشــلة فيــه تجــارب ناجحــة..
والتجــارب الــلي فشــلت مــش بســبب إن كل الرجالــة مــش بتشــيل 

المسؤولية..
ولا بسبب إن كل الستات نكدية، دي برضه أفكار معلبة.
والتعميم هنا كارثة في حد ذاته، وبيمثل آفة فكرية سامة..

أنا بقول كده ليه؟!!
علشان أقول لكم:

غردوا بره الرب يا جماعة، مفيهاش حاجة والله.
ــابقة  ــكار الس ــم الأف ــك تقيّ ــك في إن ــتعمل حق ــى اس ــب حت ط

دي؛ التجهيــز 
إيه الـ reference بتاعها؟ إيه مرجعيتها؟ بتفيدني ولا بتضرني؟

ربنــا خلقنــا أحــرارًا، وإدانــا حريــة الاختيــار، ليــه تخــلي حد يرســم 
لــك خــط ويقولــك امــشي عليه؟

اخرج من البيبان

البيوت ليها باب واحد أو اتنين..
لكن أوقات الإنسان بيقفل على نفسه ميت باب؛

 comfort zone باب اسمه الخوف.. خايف يخرج بره الـ
ليــه قلبــك يبقــى ضعيــف؟ خايــف تجــرب؟ طــب خايــف ليــه.. 

مــن الفشــل؟
ليــه تســمّيه فشــل أصــلًا؟ ســمّيه محاولــة غــير ناجحــة.. وحــاول 

مــرة تانيــة..
ــك  ــاه إن ــك معن ــق.. هروب ــش طري ــك م ــس متهربش..هروب ب

ــل.. ــال إلى الفش ــليم أه ــك تس ــلم نفس بتس
ــاي... أول  ــبوع الج ــدأ.. الأس ــرة هب ــويف.. بك ــمه التس ــاب اس ب

ــهر.. الش
والعمر بيضيع، وإنت مش حاسس، وبكرة ده ما مبيجيش.

بــاب اســمه.. لــو.. لــو كنــت أصغــر.. لــو كنــت أكــر.. لــو كان 
معايــا فلــوس..

ــن، بــس هــمّ في الحقيقــة  ــو كان عنــدي وقــت.. حرفــين صغيريّ ل
شــمّاعة كبــيرة..

بتعلّق عليها أعذار.. بتأجل أحلام كتييير ممكن أوي تحققها..
بــاب اســمه الضعــف.. مــش هقــدر.. مــش هعــرف.. عــلى طــول 
حاســس بضعــف ونــاسي إنــك إنســان.. ربنــا وهبــك قــدرات رائعــة، 

وكرّمــك عــلى جميــع مخلوقاتــه،
وأبواب تانية كتير حابس نفسك وراها.

استعن بالله كده.. واخرج من البيبان.

مش داخل سجنك

 comfort نفســك دايــما خايفــة عليــك وعايــزاك عــلى طــول في الـــ
....zone

اا، بــس مفيهــاش تميــز، مفيهــاش  هــي حالــة مريحــة ومطمئنــة جــدًّ
تأثــير، مفيهــاش نــور.

عــلى مــرّ التاريــخ.. كان فيــه عظــماء ســابوا وراهــم مــيراث ضخــم 
مــن الأعــمال والتأثــير، مكنــش عندهــم أي شيء خــارق!

 كانــوا بــشر زيــك زيهــم بــس الفــرق إنهــم آمنــوا بنفســهم، آمنــوا 
بقدراتهــم، واتحركــوا، وحــطّ تحــت اتحركــوا دي 100 خــط،

ــزم  ــده بته ــت ك ــدر، فان ــش هتق ــك م ــادك إن ــت في اعتق ــو حطّي ل
ــا. ــاش أساسً ــا دخلته ــت م ــة إن ــك في معرك نفس

ــش  ــه، ومتخف ــارع في إي ــت ب ــزك، وإن ــك، وتمي ــاط قوت ــرف نق اع
ــيرة..  ــاة كب ــدة، حي ــاة جدي ــدأ حي ــن أي ألم، واب ــل أو م ــن أي فش م
املاهــا إنجــازات، وحــرر نفســك مــن أي قيــد أو عائــق، واصرخ في 

وش أي شيء بيوقفــك أو بيعجــزك..
وكلّــم نفســك بإيجابيــة وإصرار، وقولهــا وقــول لــكل قيــد بيكتفــك 

: بيكبلك
»مش داخل سجنك مش عايز«.

إشراقة

 استمر في التأمل والتعلم والتغيير..
افتح الباب واسمح لشعاع الضوء أن يقترب..

اسمح لرسائل الكون أن تفاجئك..
واستقبلها بحفاوة 

من قلمك ارسم لونك

اســمع صــوت عقلــك وقلبــك، وخليــك مقتنــع بالــشيء الــلي إنت 
ــك،  ــن نفس ــك راضي ع ــلي يخلي ــكل ال ــك بالش ــش حيات ــه، عي بتعمل

مــش شرط أبــدًا تعيشــها بالشــكل الــلي يــرضي الآخريــن.
يعنــي لــو وزنـِـك زايــد شــوية بــس مــش مســببلك مشــكلة، فمــش 
ــدش  ــان مح ــا علش ــات بتحبيه ــن حاج ــك م ــي نفس ضروري تحرم

ــن. ــك بالتخ يوصف
ــش لازم  ــل فم ــعرك الطوي ــكلك وش ــن ش ــت راضي ع ــو إن ول

ــق؟ ــش بتحل ــه م ــت لي ــؤال: إن ــت إلى س تلتف
 في النهاية ده شعرك يعني وإنت اللي شايله، مش همّ.

ــاس إلى  ــرة الن ــن نظ ــا م ــه؛ هربً ــة بي ــش مقتنع ــد م ــش بح مترتبطي
البنــت الــلي كــرت ولســه متجوزتــش؛ لأن نفــس النــاس دي بتبــص 

إلى المطلقــة نظــرة أصعــب.
ادرس الحاجــة الــلي إنــت عايزهــا، واشــتغل في المجــال الــلي إنــت 
ــرضي  ــان ت ــك علش ــك أو هدف ــن حلم ــلى ع ــى تتخ ــه، واوع بتحب
ــا  ــا هتلاقيه ــك ي ــص لحيات ــدي وهتب ــر بيع ــاطة العم ــاس؛ لأن ببس الن

ــا إمــا.. كلهــا شــخبطة ي
متلونة.. بس للأسف.. مش بألوانك المفضلة.

وده حب إيه اللي من غير أي حرية

 حــب الــذات صفــة مــن صفــات الأقويــاء، الضعفــاء ميعرفــوش 
يحبــوا نفســهم..

حــب الإنســان لنفســه هــو أســمى أنــواع الحــب، وأطهرهــا، لــو 
ــة، كان بطريقــة صحيحــة وخــالي مــن الأناني

وإنــت علشــان بتحــب نفســك صــح، فيــه حاجــات محتــاج تتحــرّر 
. . منها

تفتكــر إيــه الــلي محتــاج تســتغنى عنــه؛ علشــان تحــس إنــك اتحررت 
ــش متقيّد؟ وم

ــرة..  ــون فك ــن تك ــس.. ممك ــة ب ــة مادي ــون حاج ــش شرط تك م
ــا.. ــت م ــد في وق ــن ح ــمعتها م ــة س ــى جمل ــد أو حت معتق

لمــا جيــت أســيب شــغلي وآخــد  اتقلتــلي  الــلي  زي الجملــة 
ليــا: كاريــير  الكوتشــينج 

 »يا بنتي اللي نعرفه أحسن من اللي منعرفوش«.
أكيد انتم كمان سمعتم الجملة دي كتير،

بــس لمــا قعــدت مــع نفــسي، وفكــرت، لقيــت الجملــة دي ملهــاش 
أي مرجعيــة ثابتــة تســندها وتثبــت صحتهــا.



106
ليان للنشر ولتوزيع

107
ليان للنشر ولتوزيع

مبادرة القراءة بالمجان مبادرة القراءة بالمجان

مين اللي قال؟ 
مين اللي قال إن اللي نعرفه أحسن من اللي منعرفوش؟

الجملة دي أصلًا متلزمنيش.. مش عايزاها..
دي ياما اتحجمت قدامها إمكانات كانت ممكن تخرج للنور..

دي ياما ناس فضلت واقفة مكانها وstuck بسببها..
ــاق  ــت وث ــا بق ــد م ــا، لح ــت تردّده ــا وفضل ــة صدقته ــاس تاني ون

ــه.. ــها بي ــدت نفس وش
يامــا نــاس كان في حياتهــا صفحــة نفســها تطويهــا، ولكــن بســبب 

الجملــة دي مكنتــش قــادرة..
وبالعكس ده اللي منعرفوش طلع أحسن من اللي نعرفه!

ــا دي،  ــا نتفــق عــلى إن التغيــير هــو الثابــت الوحيــد في حياتن خلين
والحقيقــة إننــا طــول الوقــت بنتغــير ويمكــن القناعــة دي مــع قناعــات 

تانيــة ســاعدتني إني أعــزز مهــارة الاســتغناء. 
ــتغنى  ــن أس ــة ممك ــب، أي حاج ــيرة منص ــى أس ــزة أبق ــش عاي م

ــا.. ــرّب غيره ــا وأج عنه
هل معنى كده إني خلاص مش عايزة حاجة؟ 

لا طبعًــا.. عايــزة حاجــات كتــير وبشــتغل علشــان أحقــق حاجات 
أكثــر، بــس عايــزة أنــا الــلي أمتلــك الأشــياء والمناصــب وكل الحاجات 

الــلي عنــدي مــش هــي الــلي تملكني؛
لأن اللي بيحب نفسه هيحب ينجيها، ويزكيها ويرتقي بيها،

علشان كده بدعي ربنا دايمًا إنه ميعلقش قلبي غير بيه.

ليه تدفعي وحدك الثمن

ــا في  ــل له ــد بيوص ــة الواح ــج والرزان ــن النض ــده م ــة ك في درج
ــة بالســن، بحــب أســمّيها  ــه، وملهــاش علاق فــترة مــن فــترات حيات

ــة(.. ــة الملكي )المرحل
في المرحلة دي في حاجات كتيير بتتعلم تعملها..

ــن  ــن م ــم، ويمك ــدًا منه ــة ج ــة مهم ــن حاج ــم ع ــي أتكل  خلين
ــم؛ ــري أهمه ــة نظ وجه

كلمة صغيرة جدًا في حروفها، بس قوية في تأثيرها لو اتقالت،
 وقويــة أكثــر برضــه في تأثيرهــا عــلى صاحبهــا لــو مقلهــاش وقــت 

مــا كان محتــاج يقولهــا،
كلمة )لأ(

شــفت نــاس بتتكســف تقــول لأ، لــو اتحطــت في موقــف اســتدعى 
منهــا تقولهــا، بتخــاف عــلى شــعور الــلي قدامهــا،

ــط في  ــخصيًّا، وبتتح ــي ش ــا ه ــة عليه ــروف ضاغط ــترضى بظ فب
ــول لأ. ــة تق ــش عارف ــان م ــة؛ علش ــة بالغ ــا بصعوب ــف بتتحمله مواق
كان فيــه واحــدة قريبــة منــي جــدًا وكنــت بســتغرب مــن تصرفاتهــا 
ــه  ــو في ــصرف، ول ــرف أت ــسي أع ــا نف ــولّي أن ــت بتق ــلي، وكان ــا تحكي لم

ــدر  ــة أق ــي حاج ــب من ــد طل ــو ح ــه، وإن ل ــي أرفض ــع مضايقن وض
ــا لأ. ــول عليه أق

ــش  ــا، مكنت ــدرّب عليه ــين ن ــارة، محتاج ــا مه ــا إنه ــت وقته فهم
فاهمــة إن ممكــن يكــون فيــه نــاس فعــلا بتلاقــي صعوبــة في إنهــا تعمــل 
ــول لأ لأي  ــدرش تق ــا منق ــي إنن ــش طبيع ــه م ــده؛ لأن ــة زي ك حاج

ــا. ــش عاجبن ــصرف م ــا، أو لأي ت ــش عايزينه ــا م ــة احن حاج
الــكلام هنــا طبعًــا عــن لأ الصحيــة الــلي بتســاعدنا نرســم حدودنــا 

النفســية ونعــر بيهــا عــن حقنــا، مــش الــلي بتهــد وتقطــع علاقــات..
عــن )لأ( الــلي متغلفــة بحــب وبتطلــع في وقتهــا فعــلًا لمــا نكــون 
ــال في أى  ــلي بتتق ــش ال ــة، م ــل حاج ــن نعم ــش قادري ــين أو م رافض

ــلاص. ــال وخ ــا تتق ــرد إنه ــت لمج وق
محتاجــين نتعلــم إزاي نتقنهــا علشــان مندفعــش التمــن مــن راحــة 

بالنــا وأعصابنــا وســلامنا النفــسي.

إشراقة

في المرحلة الملكية..
إنت اللي بترسم حدودك..

باب علاقاتك مفتوح..
بس باب قلبك بينقي ويقيم!

مش أي حد معدّي هيدخل..
إنت اللي بتحدد..

بننجرح.. 

ــخاص أو  ــن أش ــد ع ــن نبع ــش قادري ــا م ــل إنن ــات بنتخي ــه أوق لي
ــى؟! ــن حت ــياء أو أماك أش

لأننا ساعات بنكدب الكدبة ونصدقها!!
لو أخدنا الأشخاص على سبيل المثال؛

كان عنــدي عميلــة لســه خارجــة مــن حالــة انفصــال، وكان 
وصفهــا لحالهــا بــكلام كفيــل لــو الإنســان مجــروح يــزود الجــرح أكثــر؛

إن أنا مقدرش أعيش من غيره..
هو حياتي كلها..

لو بعد عني أنا ممكن أموت..
حياتي من غيره ملهاش معنى..

وكلام كتير بالشكل ده..
هنــا احنــا بنــدي للحاجــة معــاني أكثــر بكثــير مــن حقيقتهــا، ومش 
بنتكلــم عــن حــب، احنــا بنتكلــم عــن تعلــق، ظاهــره بيــدي مكســب، 

لكــن باطنــه فيــه أذى كبــير؛
يعنــي اختــزال الحيــاة كلهــا في شــخص أيــا كان هــو مــين، ده شيء 

بيــضر أكثــر مــا بينفــع، ده إن كان بينفــع أصــلًا!

الحياة فيها جوانب تانية كتير.. العلاقات في جانب منها..
وعلاقتك بإنسان ما، ده جزء من علاقاتك التانية برضه..

أكيــد مــش كلهــم بنفــس الدرجــة، لكــن مــش صــح إنَــك تقــولي 
همــوت.. مــش قــادرة أعيــش مــن غــيره..

كــده العلاقــة بقــت خطــر عليــكِ، لأنــك بتــدوري عــلى علاقــة تخليكِي 
تحــسي بقيمتــك، وتقولــك إنتـِـي حلــوة، وجميلــة، وتســتاهلي تتحبي..

فتتشــعبطي فيــه وتمســكي إيــده جامــد زي الطفــل لمــا يتعلــق بأمــه، 
ــك؛  ــدش عن ــس ميبع ــة ب ــتحملي أي حاج ــي هتس ــدأ يأذيك ــو ب ول

ــك، ــلى نفس ــك ع ــوده بيطمن ــان وج علش
ــكل  ــك بش ــلي حيات ــدري تواص ــش هتق ــك م ــي إن ــش حقيق وم

ــان ده، ــدون الإنس ــي ب طبيع
لأ بتحصل...

 ولــو بصيتــي حواليكِــي هتلاقــي نــاس قبلــك كانــت بتقــول نفــس 
ــكل  ــا بش ــتمتعت بحياته ــش واس ــدرت تعي ــه، وق ــي بتقولي ــلي إنتِ ال

عــادي جــدااا..
طب وصلوا لده إزاي؟!

من وجهة نظري، لما إدوا لكل حاجة حقها ومستحقها..
مخلّوش جانب يطغى على جانب..

محمّلوش الأشياء معاني كبيرة هي متستحملهاش،
إنهــم حلويــن،  نفســهم، وحبوهــا، وفهمــوا  قيمــة  وعرفــوا 
ويســتاهلوا يتحبــوا، وإنهــم مــش محتاجــين يدخلــوا في علاقــة تأذيهــم 

ــة. ــهم حاج ــوا لنفس ــان يثبت علش

طريقي داير دواير

-هو الـ deadline إمتى؟
- بعد بكره.

- طيب، حلو أوي لسه عندي وقت كفاية.
وييجي بكرة.. أصل النهاردة يومي كان شاق ومشحون..

هقعــد أســمع شــوية موســيقى كــده، أو اتفــرج عــلى حاجــة بحبهــا 
وبعديــن أبدأ،

ــل  ــان أعم ــمان علش ــع ك ــرا كام مرج ــاج اق ــدأ محت ــا أب ــل م و قب
.100/100 حاجــة 

دي دايــرة التســويف الــلي معظمنــا بيــدور فيهــا ومــش بيفــوق إلا 
ــده  ــة ك ــزات خفيف ــس بوخ ــا هيح ــاط، وأحيانً ــاس الإحب ــلى إحس ع

مــن تأنيــب الضمــير.
طــب ليــه بنقــع فيهــا؟ وليــه بنفضــل نلــف في الدوايــر دي؟ وهــل 

فيــه حــل؟
تعالوا نشوف مع بعض:

ــه تســويف بيكــون وراه ضغــط )يومــي كان شــاق ومشــحون(  في
فأبــدأ أأجــل الـــtask الــلي عــلّي؛ لأن الموضــوع مــش ناقــص يعنــي،

ــي،  ــدول بتاع ــة الج ــن زحم ــوية م ــف ش ــه إني أخف ــل بتاع ده الح
ــاندويتش  ــاكل س ــدر ي ــدش بيق ــام، مح ــم المه ــاتي وأقس ــب أولوي وأرت

ــدة! ــة واح ــن قطم م
ــوية  ــمع ش ــه )هاس ــة في الترفي ــون وراه الرغب ــويف بيك ــه تس في

ــا(، ــة بحبه ــلى حاج ــرج ع ــيقى أو أتف موس
مــا هــو مــش كلــه ضرب ضرب يعنــي الواحــد محتــاج يرفــه عــن 

نفســه شــوية..
ــت  ــك وق ــدول بتاع ــط في الج ــك تح ــه إن ــق.. وده حل ــاك ح مع
للترفيــه اكتــب مثــلًا 15 دقيقــة، لأي وســيلة ترفيــه مناســبة ليــك بــين 

ــك. ــام بتاعت المه
ــه  ــدري )لس ــه ب ــااااه لس ــه ي ــاس بإن ــويف وراه الإحس ــه تس وفي
عنــدي وقــت كفايــة( فيــه نــاس طــول المــدة بيكــون بالنســبة لهــا فرصة 
هايلــة للتســويف، وده الحــل بتاعــه إني أحــط لنفــسي معــاد أقــرب مــن 
الموعــد النهائــي، وأشــارك المعــاد ده مــع صديــق أو كوتــش أو منتــور 

ده هيدينــي دافعيــة إني أتحــرك أسرع.
 وفيــه كــمان التســويف الــلي وراه الســعي للكــمال )علشــان أعمــل 

حاجــة100/100(،
والــلي بيأجــل علشــان يوصــل للكــمال زي الــلي بيطــارد الــراب 

بالظبــط،
ــه  ــا وبرض ــة عملته ــر كام حاج ــر آخ ــه إني أفتك ــل بتاع وده الح
ــة  ــة ورائع ــة مرضي ــت النتيج ــل للـــ 100/100 وكان ــش واص مكنت

ــدًا، ج

وأفكــر نفــسي إن الــلي بيســعى ورا الكــمال كأنــه بيســعى ورا 
الــراب بالظبــط، وإن جمــالي في عــدم كــمالي.

جربــوا الخطــوات البســيطة دي ممكــن تفيــد وعدّلــوا بالــلي 
يناســبكم.

ليه تسكتي زمن

ــل  ــن أج ــترق م ــمعة تح ــون ش ــا الأم لازم تك ــت وخصوصً الس
الآخريــن، لازم تــدي مــن وقتهــا وراحتهــا وجهدهــا وصحتهــا لــكل 

ــا.. ــلي حواليه ال
هي اللي تشرب في المج المكسور منه حتة..

هــي الــلي بتــاكل الأكل البايــت.. هــي الــلي مــش مــن حقهــا يكون 
ليهــا وقت لنفســها..

كل الناس مهمة وهي لأ..
هــي الــلي تتنــازل عــن حبهــا لــشيء معــين أو شــغفها بتعلــم شــئ..

هــي الــلي لازم تضحي؟؟
بس محدش قال تضحي بإيه بالظبط، ولا لأي مدى مثلًا..

ــه  ــادي إن ــي وع ــه يضح ــادي إن ــلي ع ــرف ال ــي الط ــى ه وبتبق
يتنــازل.

وبعــد مــا تعمــل ده كلــه ويبقــى وقتهــا كلــه مــش ليهــا - وده مــن 
ــا أوي  ــي مركــزة معان ــة اشــتغلت معاهــا- يتقالهــا إنتِ حــالات حقيقي

ليــه كــده؟ شــوفي حاجــة اشــغلي نفســك بيهــا.

ــة،  ــن المعادل ــاسي م ــم وأس ــزء مه ــي ج ــك إنتِ ــده بقول ــان ك علش
ــك.. ــي بنفس ــي اهتم ــلي حواليكِ ــي بال ــي بتهتم وإنتِ

ــك  ــش لنفس ــل.. مترضي ــم بالقلي ــش ليه ــي مبترضي ــا إنتِ زي م
ــل. بالقلي

عــادة لمــا الأولاد بيكــروا وكل واحــد فيهــم بيكــون ليــه اهتماماتــه 
وانشــغالاته.. شــئنا ده أم أبينــا.. بيبتــدوا يبعــدوا.

وبتحــسي إنــك بقيتــي لوحــدك؛ لأن فــترات تواجدهــم في البيــت 
بتقــل، خاصــة لــو في الجامعــة أو لــو اتخرجــوا واشــتغلوا أو ســافروا..

وده الطبيعي، ودي سنة الحياة.
لكن مش من الطبيعي، إنك تحسي إن حياتك وقفت هنا...

مش من الطبيعي انك تحسي ان دورك انتهى...
مش من الطبيعي إنك تحسي بالوحدة والفراغ..

ــلي  ــدك ال ــش عن ــي م ــك بقيت ــسي إن ــك تح ــي إن ــن الطبيع ــش م م
ــه... تدي

دوري على الحاجة اللي كنتيِ بتحبيها واعمليها..
ــدك  ــش عن ــن مكن ــا لك ــة تتعلميه ــي حاب ــة كنتِ ــلى حاج دوري ع

ــت.. وق
ــون  ــن أوي تك ــتغلة ممك ــش مس ــوز م ــي كن ــي هتلاق دوري جواك

ــدة.. ــة جدي بداي
طــول مــا الشــمس بتــشرق علينــا يبقــى فيــه فــرص جديــدة وحيــاة 

جديدة.

يتعلم أبجدية

كان فيه مرة مدرس لغة عربية بيشرح 
للطلاب في فصل ولما خلص، سأل السؤال المعتاد، فاهمين؟!!

رد واحد من الطلبة:
لأ مش فاهم والعربي ده مادة صعبة جدًا..

وفجأة بقية الطلاب ابتدوا يقولوا نفس الكلام،
وده يتكلــم وده يتكلــم عــن صعوبــة المــادة، وإنهــم مــش قادريــن 

ــتوعبوها، يس
ــش شرح  ــلاص مفي ــال خ ــن ق ــواني، وبعدي ــدرس ث ــكت الم س

ــة. ــب لعب ــوا نلع ــاردة، تعال النه
اندهشوا طبعًا بس ما دام في الموضوع لعبة.. يلا نلعب ماشي.

رسم المدرس زجاجة ورسم جواها دجاجة
وسأل:

ــل  ــدون أن يقت ــة ب ــن الزجاج ــة م ــراج الدجاج ــتطيع إخ ــن يس م
ــة؟ ــر الزجاج ــة أو يك الدجاج

كل واحد منهم حاول وحاول بس محدش وصل لحل..

لحد ما واحد منهم قال بسخرية وتهكم:
ــلي  ــو ال ــة ه ــة الزجاج ــل الدجاج ــلي دخ ــتاذ ال ــا أس ــلاص ي »خ

ــا« يخرجه
انفجر الطلاب بالضحك،

لكن صوت المدرس قطع ضحكاتهم وهو بيقول:
»هي دي الإجابة الصحيحة..

الــلي دخــل الدجاجــة في الزجاجــة هــو الــلي مســؤول يخرجهــا زي 
مــا دخلهــا،

وانتو كمان نفس الحكاية...
ــما  ــة، ومه ــادة صعب ــرة إن الم ــم فك ــوا في دماغك ــلي دخلت ــو ال انت

ــا ــن تفهموه ــش قادري ــطها م ــت أبس حاول
ــه يخــرج المفهــوم ده مــن دماغكــم  ومفيــش حــد مســؤول عــن إن

ــم« غيرك
ــن  ــؤولين ع ــلي مس ــا ال ــير، احن ــات التغي ــن أبجدي ــة م وده أبجدي

ــا.. ــلي عندن ــم ال المفاهي
يا ترى كام مفهوم موجود في دماغنا مش بيفيدنا؟

ــا أو في  ــنا أو في علاقتن ــا لنفس ــواء في نظرتن ــا س ــوم بيعوقن كام مفه
ــا؟ ــغلنا وتعاملتن ش

ــا  ــره دماغن ــا مســؤولين نخرجــه ب  كام مفهــوم محتاجــين نقــول إنن
علشــان نقــدر ناخــد خطــوة لقــدام؟

أنا باعشق البحر

ضاع حذاء طفل في البحر..
فكتب الطفل على الساحل: البحر ده لص.

ــه  ــل كان في ــن الطف ــد ع ــش بعي ــر م ــلى البح ــاني ع ــكان ت وفي م
ــير أوي.. ــمك كت ــاد س ــه واصط ــبكة بتاعت ــى الش ــاد، رم ــل صي راج

فكتب على الساحل: البحر ده سخي وكريم أوي.
ومن ناحية تانية فيه شاب غرق في البحر..

فكتبت أمه الثكلى على الساحل: إن البحر ده قاتل وقاسي.
ورجــل عجــوز مــن صياديــن اللؤلــؤ نــزل البحــر وطلــع بعــد مــا 

أخــد مــن كنــوزه،
فكتب على الساحل: البحر ده مليان خير.

وبعديــن البحرهــاج بجنــون وبعــت بأمواجــه العاليــة لحــد 
اتكتــب عليــه، الــلي  الســاحل فمســحت الأمــواج كل 

وقال بهدوء شديد كأنه مكنش هائج مش شوية:
»لا تهتم لكلام الآخرين إن كنت تريد أن تصبح بحر«.

كل المفروض مرفوض

السابلايز...ليســتة طويلــة عريضــة تــلات أربــع الحاجــة الــلي فيهــا 
ملهــاش أي لازمــة، بــس بتــزود الضعــط والعــبء النفــسي والمــادي 
ــا البســاطة،  ــا مجتمــع اســتهلاكي فقدن ــه بقين ــد إي ــا، وبتوضــح ق علين

فبقــت حياتنــا أكثــر تعقيــدا وتشــعبا وتشــتيتا.
مــع إن أبســط الأشــياء غالبًــا بتكــون الأصــدق وهــي الــلي بتــؤدي 
ــة،  إلى نتائــج مذهلــة... تفاحــة وقعــت قــادت نيوتــن لقانــون الجاذبي

موقــف بســيط في كل تفاصيلــه والنتيجــة قانــون غــير العــالم.
بس احنا اللي بنحب نلهث وراء كل ما هو مزخرف ومبهر...

الـــ make up الــلي بتحطيــه كل يــوم »ســابلايز«.. لــو نزلتــي 
ــير  ــش هيتغ ــلوكك م ــو، س ــا ه ــل زي م ــيرك هيفض ــيره تفك ــن غ م

وتعاملاتــك مــش هتتأثــر. 
الشــبكة الألمــاس »ســابلايز« لــو الشــخص ســيئ مــش هيتحــول 
ــبكة  ــاب ش ــه ج ــرد إن ــه بمج ــؤولياته وواجبات ــل مس ــل بيتحم لراج

ــدره. ــغ وق بمبل
ــدي  ــش عن ــو مكن ــنين إن ل ــد س ــفت بع ــابلايز« اكتش ــش »س الني
نيــش بيتــي كان هيبقــى حلــو برضــه، وحيــاتي كانــت هتبقــى ســعيدة 

عــادي يعنــي وكنــت هــاربي ولادي بنفــس الطريقــة، وعلاقتــي 
ــش. ــش ني ــان معندي ــوظ علش ــش هتب ــاس مكنت بالن

ــول  ــا أط ــابلايز في حياتن ــة الس ــير.. قائم ــة كت ــات تاني ــه حاج وفي
بكتــير مــن قائمــة الـــ supplies الــلي المــدارس بتنكــد بيهــا عــلى أوليــاء 

ــيرم. ــور أول كل ت الأم

زوّق نجوم قلبك

بيقال إن في الترك راحة، وأنا باقول كمان في الترك حرية،
decluttering فيه مفهوم ابتدينا مؤخرًا نتداوله وهو مفهوم الـ 

ــة  ــة زحم ــلي عامل ــة ال ــير المهم ــياء الغ ــن الأش ــص م ــرة التخل فك
ــاحة، ــاغلة مس ــوضى وش وف

زي مــا تقــوم تــروق دولابــك أو مكتبــك كــده وتلاقــي حاجــات 
كتــير ملهــاش لازمــة، ومبقتــش بتســتعملها فبتقــرر تتخلــص منهــا.

الحاجات دي لما بتتخلص منها بتحس بحرية وراحة،
ــل  ــوا! العق ــين يتروق ــلي محتاج ــب ال ــدولاب والمكت ــس ال ــش ب م

ــمان، ــب ك والقل
لهــا  يتعمــل  عايــز  كتــير  ومشــاعر  ومعتقــدات  أفــكار  فيــه 

 decluttering

مبقتــش مفيــدة، وفعــلا عاملــة زحمــة وفــوضى وشــاغلة مســاحة، 
والأخطــر… واخــدة طاقــة.

ــده  ــر ك ــت أفك ــا اتعلم ــس أن ــلا ب ــي أص ــش بتاعت ــن متكون ممك
واترمجــت عــلى كــده بحكــم حاجــات كتــير، فكفايــة كــده أوي جــه 

ــا. ــرر منه ــلي اتح ــت ال الوق

ــوضى  ــب ف ــا يرت ــتعين بربن ــا ونس ــلى عقولن ــده ع ــذ ك ــح نواف هنفت
ــا، قلوبن

ــلى  ــا ع ــة ومتقلان ــة دوش ــلي عامل ــات ال ــن الحاج ــص م ونتخل
الفــاضي،

ومشتتانا مش مخليانا نعيش بوعي وحضور،
ــلى  ــن ع ــا موجودي ــانه احن ــلي علش ــدف ال ــن اله ــده ع ــا ك ولهيان

الأرض وعنــه ســوف نُســأل.
زوق عقلك وقلبك وما تحطش فيهم غير اللي يليق بيهم.

الـ »ولا حاجة«

ــا ومــش  ــا تقريبً ــا كلن ــد وجميــل حوالــين حاجــة عندن معنــى جدي
بناخــد بالنــا منهــا 

الفراغ
بيقال إن الفراغ هو أغلى ما نملك..

إزاي بقى؟
وقت الفراغ مش عدم.. بالعكس ده وقت مليء بالمتاحات..

وقت إرادة حرة، وقت اختيار..
ــن  ــق ع ــذي لا ينط ــلم ال ــه وس ــلى الله علي ــي ص ــبحان الله النب وس

ــا: ــم خمسً ــث اغتن ــا في حدي ــا لن ــوى، قاله اله
)اغتنم فراغك قبل شغلك(.

ــه  ــان ل ــك إنس ــا إن ــت فيه ــة تثب ــة، فرص ــل غنيم ــراغ في الأص فالف
ــار..  إرادة واختي

ــغلك،  ــه بش ــوع في ــون مدف ــلي بتك ــغول ال ــت المش ــس الوق عك
بالتزامــك وبعلاقاتــك بمحيطــك أيًــا كان.

ــس  ــش بنح ــا م ــلي معظمن ــراغ -ال ــود الف ــش في وج ــوع م فالموض
ــوا.. ــداره تخيل ــوع في إه ــلًا- الموض ــه أص بي

محتاجين نفكرإزاي نتعامل مع الفراغ بوعي وحضور..
إزاي نوظفه لفايدتنا..

إزاي نغتنمه.. 
وإزاي نفي دماغنا برضه من جهة تانية..

وإمتى يتحول الـ )لا عمل( لمتعة وفايدة.

ألوان الحلم
رقصة شهية هي الحياة بالعشوقية والمعشقة

مرة في مرة حلمك هواه يملا الدنيا بالزقزقة
ويبقى الحلم صورة وصوت

لو بطلنا نحلم نموت



128
ليان للنشر ولتوزيع

129
ليان للنشر ولتوزيع

مبادرة القراءة بالمجان مبادرة القراءة بالمجان



128
ليان للنشر ولتوزيع

129
ليان للنشر ولتوزيع

مبادرة القراءة بالمجان مبادرة القراءة بالمجان

كل الحدوتة شوية مجهود

مين قال إن طريق النجاح سهل وممهد..
ــا،  ــل بتعرقلن ــات بتحص ــي حاج ــات، وهنلاق ــا عقب لازم هتقابلن

ــد.. ــواب بتتس وأب
بــس فيــه أبــواب تانيــة هتتفتــح.. وخليــك واثــق إنــه اتقفــل؛ لأنــه 

مكنــش هيجيلــك منــه خــير.
ــا وفي  ــكك فين ــاس بتش ــي ن ــجعنا.. هنلاق ــاس هتش ــش كل الن م

ــا، قدرتن
وهنلاقي ناس بتقول: إيه اللي إنت بتعمله ده؟!

إنت ليه تاعب نفسك كده؟!
وممكــن أوي في طريقنــا نرتكــب أخطــاء.. عــادي يعنــي.. أومــال 
هنتعلــم ونتحســن إزاي؟ بــس هنجــرب تــاني وتالــت، ونتعلــم إزاي 

نــؤدي بطريقــة أفضــل.
 لازم هنتعــب؛ لأن النجــاح مــش ببــلاش.. الفشــل بــس هــو الــلي 

. ش ببلا
 لازم هندفــع التمــن.. كلمتــين اقراهــم مــن اليمــين إلى الشــمال، أو 

..HARD WORK مــن الشــمال إلى اليمــين
لو اتعودنا عليهم مش هيكون لنجاحنا وطموحنا أي حدّ أو قيد.

يا مولاي

أوقات كتير بنفتكر إن الدعاء وسيلة إلى غاية..
ــا  ــع عنن ــة أو يرف ــا حاج ــق لن ــان يحق ــا؛ علش ــي ربن ــي بندع يعن

عــارض،
فلو الحاجة اتحققت أو العارض رُفع، فلا حاجة إلى الدعاء!!

هنا بنشوف الدعاء على إنه وسيلة،
مع إنه غاية في حد ذاته، عبادة قائمة بذاتها..

صحيح ربنا سبحانه وتعالى قال: »ادعوني أستجب لكم«،
ــن الله  ــتجابة م ــاء، الاس ــرّر الدع ــم إن م ــش أتوهّ ــس ده مايخلني ب

عــز وجــل،
فلو مفيش استجابة هبطّل أدعي، لأ..

لو اتأخرت الاستجابة هبطّل أدعي.. لأ برضه.
و فيه نقطة تانية؛ مش لازم الاستجابة تبقى زي ما أنا عايزة،

ــك  ــن ل ــد ضم ــبحانه ق ــو س ــي: ه ــيخ البوط ــال الش ــا ق وزي م
ــه هــو طبــق الحكمــة التــي يراهــا لا في  ــة في الوقــت الــذي يحب الإجاب

ــك وتضطــرب في  ــاج ب ــي تهت ــة الت ــق الرعون ــد طب ــذي تري الوقــت ال
ــك كيان

ــلى  ــا ع ــل واقفً ــد أن يظ ــأن العب ــن ش ــر مطلق..فم ــوني أم فـــ ادع
الأبــواب.. متذلــلًا عــلى الاعتــاب.. يمــد يــد الافتقــار إلى مــولاه وهــو 

يثــق بكــرم الله وإحســانه وحســن تدبــيره.

إشراقة

التغيير قصة حب في الأصل
اللي مش بيغير من نفسه ماعرفش يحبها

واللي بيحب نفسه ضروري يتعلم إزاي ينجيها



132
ليان للنشر ولتوزيع

133
ليان للنشر ولتوزيع

مبادرة القراءة بالمجان مبادرة القراءة بالمجان

أنا بعشق الطريق

كل حاجة احنا بنعملها بحِب أشبهها كأنها طريق بنمشيه،
بدايــة مــن أول خطــوة بتاخدهــا لحــد مــا توصــل لتحقيــق الحاجــة 

الــلي إنــت عايزهــا، هــو طريــق.
في الطريق ده بتقابل ناس وبتفارق ناس تانية..

بتحقق نجاحات أوقات، وأوقات تانية لأ..
بتقابلك عقبات وعوائق، وساعات كمان الطريق بيتقفل..

ممكن تتعب في النص وتحس بالإجهاد.. 
ــروج  ــت خ ــوارع وق ــة الش ــة، زي زحم ــى زحم ــق يبق ــن الطري ممك

ــدارس.. الم
وممكن يبقى رايق زي يوم الجمعة الصبح كده.. 

ــد  ــم، خ ــتفيد منه ــم واس ــم، وفيده ــلي بتقابله ــاس ال ــاعد الن س
ــض.. ــخرنا لبع ــا بيس ــمًا إن ربن ــر داي ــم، وافتك ــم واديه منه

ــك  ــى بإنجازات ــل حت ــا واحتف ــلي بتحققه ــات ال ــرح بالنجاح اف
الصغــيرة، ولــو فشــلت في حاجــة مــش هتكــون نهايــة الكــون، شــوف 

ــه وكمــل طريقــك.. ــلي أخدت ــدرس ال ــه ال إي

لمــا تقابلــك عقبــات خدهــا تحــدي، واقعــد فكــر إزاي تعديهــا لحــد 
مــا توصــل لحــل..

ــارب،  ــتراحة مح ــد اس ــك تاخ ــمح لنفس ــص، اس ــت في الن ــو تعب ل
ــل.. ــالله وتكم ــتعين ب ــاطك وتس ــتعيد نش ــحن وتس تش

لــو الطريــق بقــى زحمــة لســبب ملكــش يــد فيــه يبقــى مفيــش غــير 
إنــك تصــر وتنتظــر..

ولما يبقى رايق اجري وانطلق..
استمتع بالطريق أيا كان، أصله طريقك..

وافتكر المبدع )عبد الرحيم منصور(، وهو بيقول:
أنا بعشق الطريق.. لأنه فيه لقانا وفرحنا وشقانا..

أصحابنا، شبابنا، وفيه ضحكة دموعنا وفيه بكيت شموعنا..
وضاع فيه الصديق… أنا بعشق الطريق..

عيش وقتك.. عيش أيامك 

ــش  ــت م ــا وإن ــع لحظاته ــك تضي ــن إن ــصر م ــيرة، أق ــاة قص الحي
ــا.. ــس بيه حاس

حياتنــا كلهــا عبــارة عــن أحــداث، حصلــت في المــاضي، أو واقــع 
احنــا عايشــينه..

والمستقبل ده لسه في علم الغيب...
ــلي  ــه ال ــان أيام ــن الإنس ــلب م ــل بتس ــة بتحص ــه حاج ــن في لك
بيعيشــها، ومــن غــير مــا يشــعر بتخليــه موجــود بــس مــش حــاضر..
وهــي إنــه يــا إمــا عايــش في المــاضي وقلبــه مليــان حــزن عليــه، يــا 

إمــا باصــص إلى المســتقبل وقلبــه كلــه خــوف وقلــق.
بس الحقيقة..

ما مى فات..
والمؤمل غيب..

ولك اللحظة التي إنت فيها..
ــش  ــت م ــا وإن ــع لحظاته ــك تضي ــن إن ــصر م ــيرة، أق ــاة قص فالحي

ــا.. ــس بيه حاس

أقــصر مــن إنــك متكونــش حــاضر؛ لإنــك مضيــع وقتــك في الندم 
عــلى حاجــة فاتــت، أو قلقــان عــلى حاجــة لســه في علــم الغيــب،

والمفــروض إن كل الــلي إنــت بتملكــه هــوّ اللحظــة الحاليــة بــس، 
اللحظــة الــلي إنــت فيهــا، فخليــك ابــن وقتــك،

ــة تتفضــل بيهــا عــلى نفســك.. إنــك تكــون حــاضر  وأعظــم هدي
بوعــي..

إنت فين دلوقتي؟ وبتعمل إيه؟ وبتعمله وليه؟
قابلــت نــاس مــن كــتر ماهــي باصــة عــلى المســتقبل، بقــت 
ــه  ــا بتعمل ــه؛ لإنه ــلي بتعمل ــتمتعة بال ــة، ولا مس ــش حاس ــة م متربع

باســتعجال وبرعــة.
ــا  ــلي بتحرمن ــا، وال ــمات عصرن ــن س ــمة م ــت س ــلي بق ــة ال الرع
مــن الاســتمتاع بالتفاصيــل الصغــيرة، ونرجــع نشــتكي مــن الضغــط 
الــلي احنــا واقعــين فيــه، وفي الحقيقــة احنــا الــلي موقعــين نفســنا فيــه.
ــان  ــة؛ علش ــاكل برع ــالأكل، ولا بت ــتمتع ب ــاكل بتس ــت بت وإن

ــه؟ ــز تلحق ــاد عاي ــدك مع عن
ــتعجل  ــلًا، ولا مس ــاه فع ــد مع ــون قاع ــد بتك ــع ح ــل م ــا بتتقاب لم

ــة؟ ــة تاني ــدك حاج ــان عن ــاعة علش ــص للس وبتب
ــلًا، ولا  ــم فع ــه معاه ــك، بتقضي ــع أسرت ــه م ــلي بتقضي ــت ال الوق
ــل  ــه، قــدام شاشــة الموباي معظــم الوقــت بيكــون كل واحــد في أوضت

ــوب؟  ــلاب ت أو ال

ــمام  ــه اهت ــدّي لي ــون م ــه، هتك ــد بتحب ــع ح ــد م ــك قاع ــل إن تخي
ــده. ــك ك ــع وقت ــل م ــا تتعام ــب م ــه، ط ــد إي ــه ق ــه ل إزاي، ومنتب

ــل  ــت بتتعام ــاح وإن ــوط ومرت ــه، مبس ــت بتحب ــد إن ــة ح معامل
ــاه.. مع

ــلي  ــاس ال ــب الن ــت إن أغل ــات أثبت ــارف إن الإحصائي ــب ع ط
ــة  ــتثمار في اللحظ ــن الاس ــلي بتُحسِ ــي ال ــا، ه ــاز في حياته ــق إنج بتحق

ــا؟ ــاضر بتاعه ــا والح ــي فيه ــلي ه ال
قــرر دلوقتــي تاخــد مــن كل دقيقــة كل مــا فيهــا وتحــس بونــس مــع 

ــك ويومك. وقت

تاعبني سؤالي

كم مرة جت قدامنا فرص!
ســاعات بتيجــي قدامــي فرصــة إني أشــتري حاجــة كويســة بــس 

مــش بشــتريها..
وبيكون قدامي فرصة أسافر مكان حلو بس مش بسافر..

أو يكــون قدامــي فرصــة أدرس حاجــة معينــة عجبــاني بــس مــش 
بدرســها..

وحاجات زي كده كتير..
ــها  ــلي نفس ــا ال ــلي جواي ــة ال ــين الطفل ــلي ب ــصراع الداخ ــدأ ال  ويب

ــول:  ــصرخ، وتق ــدأ ت ــا، فتب ــي عايزاه ــة ه ــد كل حاج تاخ
 ياااه دي كانت فرصة حلوة أوي، وتتضايق إنها فاتتها،

وبــين النســخة الــلي بتحــاول تبقــى حكيمــة، فتقــوم راميــة الســؤال 
وتســيبني ألــفّ حوالــين نفــسي، وهــي بتقــول:

 يعني إيه فرصة أصلًا؟!
وإمتى أقدر أقول إن الحاجة دي كانت فرصة بالنسبة لي؟

إمتى أسميها فرصة، وإمتى لأ؟!

ــا واقفــة في موقــف للباصــات، وفي بــاص رايــح )إســكندرية(،  أن
وبــاص تــاني رايــح )شرم الشــيخ(، وبــاص تالــت رايــح )الغردقــة(،

وأنا رايحة )أسوان(،
هــل هفكــر في أي بــاص مــن الباصــات التلاتــة، ولا حتــى ههتــم 

إذا نــادوا عليهــم؟!
أكيــد لأ، لأن ولا واحــد مــن التلاتــة دول مناســب للوجهــة الــلي 

أنــا رايحالهــا،
ــلّي  ــش هيحص ــه، م ــزة إي ــين، وعاي ــة ف ــا رايح ــة أن ــا عارف ــو أن ل

تشــتت..
مش هشوف كل حاجة فرصة..

هشــوف بــس الحاجــة الــلي هتســاعدني في الطريــق، هشــوف بــس 
الحاجــة الــلي هتقرّبنــي مــن تحقيــق الــلي أنــا عــاوزاه..

ــلا،  ــاه فع ــلي محتج ــلى ال ــز ع ــت بركّ ــف، بقي ــوع اختل ــا الموض هن
ــه.. ــسي في ــزاه ونف ــلي عاي ــلى ال ــش ع م

مش كل حاجة الأيام هتحطها في طرقي هسميها فرصة!
فاللي فاتني مكنش فرصة وضاعت، اللي فاتني مكنش ليا

مــش بتاعــي؛ لانــه مكنــش هيقربنــي مــن وجهتــي، يمكــن 
ــزاه علشــان كان هيدينــي جرعــة بســيطة مــن الفــرح  بــس كنــت عاي

ــت؟! الموق
يمكن!

يعجبني توهانك في أحلامك

.gap year ماما أنا مش عايزة أدخل جامعة السنة دي وهاخد -
 - ليه؟

- لسه مش محددة عايزة أدخل إيه. 
- هتعملي إيه في السنة دي؟

- هشتغل وأجرب.
- طيب خلينا نفكر ونتناقش.

مكنش أول حوار في تقرير مصير بيني وبين حد من أولادي،
والموضوع ده بالذات مكنش سهل.

يمكن علشان جديد علّي؛
ــي،  ــل أدبي ولاعلم ــين أدخ ــون حوال ــاش بيك ــادة النق ــي ع يعن
طــب الكليــة دي ولا الكليــة دي، لكــن مــش هدخــل جامعــة خالــص 

ــنة دي!!! الس
مــش كــده وبــس، ده كان فيــه كلام كتــير مــن كل الــلي حــوالي كلام 

ــن نوعية: م
يعني إيه تخلص السات وما تدخلش جامعة؟!

وإنتيِ هتسيبيها تعمل كده؟!
هتضيعي عليها سنة؟!

معقولة؟!
كلام كتــير كنــت بســمعه مــن كل القريّبــين مننــا، وكانــت إجابتــي 

ببســاطة:
»هي اختارت تعمل كده«.

زي مــا قلــت في الأول الموضــوع مكنــش بالبســاطة دي، بــس بعــد 
تفكــير أنــا وهــي وباباهــا حطيناهــا في موضــع الاختيــار والمســؤولية..
احترمنــا حقهــا في إنهــا تحــدد الــلي هــيّ عايــزاه، واحترمنــا حيرتهــا 

وأحلامهــا الــلي لســه مــش واضحــة قدامهــا؛
ــا  ــلي احن ــح، وال ــا النص ــا قدمن ــد م ــار، بع ــدي الاختي ــي خ يعن
شــايفينه واتفقنــا عــلى إن الـــgap دي مــا تزيــدش عــن ســنة وتدخــل 
ــلى  ــيت ع ــت ورس ــتغلت وجرب ــون اش ــا تك ــد م ــة بع ــا الجامع بعده

ــد لله. ــد كان الحم ــا، وق ــة تدخله كلي
كانت قد مسؤولية حرية الاختيار.

بحــب لمــا أتعامــل.. أتعامــل كــده، وحاولــت عــلى قــد مــا أقــدر 
ــده، ــلى ك أربي ولادي ع

أنــا بشــوف إن الدنيــا كلهــا دار اختيــار، واحنــا كلنــا عــلى اختــلاف 
ســننا ومســتوياتنا ومســؤولياتنا، بناخــد كل يــوم اختيــارات مختلفــة في 
حاجــات بســيطة مــن أول هتلبــس إيــه، هتــاكل إيــه، هتعمــل المشــوار 

ده النهــارده ولا مــش هتعملــه،

 وحاجــات مهمــة هتــدرس إيــه، هتــدرس فــين، تفضــل في شــغلك 
ولا لأ، تكمــل في علاقــة ولا تنهيهــا، كلهــا اختيــارات وبنتحمــل 

ــارات دي. ــة الاختي نتيج
وتحمــل مســؤولية »حريــة الاختيــار« حاجــة طبيعيــة بــس يكــون 

ــار الأول!! ــه اختي في
مــش أفــرض عــلى الشــخص حاجــة هــو مــش عاوزهــا وبعديــن 

أقولّــه اتحمــل المســؤولية عنهــا!

أنا مش واقف حتى مكاني

كام حد وهو لسه بيتعلم السواقة خبط العربية؟ 
وكام حــد بعــد مــا خبــط عربيتــه كان قلقــان ومــش عايــز يســوق 

تــاني؟
اتقالــه لأ، لازم تســوق عــادي وإلا هتتعقــد مــن  وكام حــد 

الســواقة؟!!!
ــلي  ــدًا، وال ــة ج ــير متعب ــة تفك ــوذج لطريق ــواقة ده نم ــال الس مث
بشــوفها بتقــف عائــق بــين أي حــد وبــين إنــه يعمــل لنفســه أي حاجــة 

ــه؛ في حيات
وهيّ إنه بيقيد نفسه وبيحكم عليها بناءً على تجارب الماضي،

ــاه  ــحبه مع ــس، لا ده بيس ــاضر ب ــلى الح ــش ع ــم ده مبيكون والحك
ــمان.. ــتقبل ك ــه في المس ــلى نفس ــم ع ــان يحك علش

ــش  ــاضي، إني م ــة في الم ــل حاج ــش أعم ــى إني معرفت ــش معن م
ــدًا.. ــاني اب ــا ت ــرف أعمله هع

ــة إني عملــت جــزء منهــا بشــكل خاطــئ، أتعلــم إزاي  كل الحكاي
أعملــه بشــكل صحيــح المــرة الجايــة،

والــلي حصــل ده مســموش فشــل ده اســمه محاولــة مــش ناجحــة، 
متســمحلهاش تحكــم عــلى أدائــك دلوقتــي وقــدام كــمان؛

لأن دي أســهل وصفــة للإحســاس بالعجــز، وقلــة الحيلــة، ومــش 
ــرك إن  ــش بتتح ــك م ــف مكان ــك واق ــة، هتخلي ــك لأي حت هتودي

ــورا. ــك ل ــش هترجع مكنت
)نيلســون مانديــلا( ليــه جملــة بحبّهــا أوي ممكــن تعترهــا عدســة 

جديــدة تشــوف بيهــا الــلي فــات..
الجملة دي بتقول ايه؟

I never lose, I either win or learn!

 »أنا مش بخر أبدًا، يا إما باكسب يا إما بتعلم«
لــو بصيــت عــلى الــلي مريت بيــه بالعدســة الجديــدة دي، هتكتشــف 

إنــه كنــزك الخــاص، وإن هــو الــلي بيديــك مــا يســمى بالخــرة الحيايتة.

ساعات أتوه مرات

ــغل أوي،  ــب الش ــلى جان ــزة ع ــت مرك ــاتي كن ــن حي ــترة م ــه ف في
ــودي. ــن مجه ــي وم ــن طاقت ــي وم ــن وقت ــير م ــدر كب ــد ق وواخ

وكنت سعيدة بده....
مشغولة بحاجة ليها قيمة بالنسبة لي وبحقق فيها إنجاز،

ا.. بس مكنتش واخدة بالي من نقطة مهمة جدًّ
إيه هيّ؟!

ــت  ــس كن ــا أح ــير م ــج، ومــن غ ــة، وبالتدري ــب تاني ــه جوان إن في
باخــد منهــا ومــن وقتهــا علشــان الشــغل، 

ــوطة  ــش مبس ــي، مكنت ــش عاجبن ــب دي مكن ــي في الجوان وأدائ
ــة. ــون تايه ــا أك ــده، وزي م ب

بس في الوقت نفسه مكنتش عارفة أنا ليه بعمل كده؟!
ــي  ــكل تلقائ ــيروح بش ــزك ب ــم، إن تركي ــم وفه ــد اتعل ــس الواح ب

ــة، ــا قيم ــت مديه ــلي إن ــة ال للحاج
للحاجة اللي إنت بتقول عليها دي مهمة،

ــا في  ــن بتخليه ــة، ولك ــب التاني ــة الجوان ــن قيم ــل م ــش بتقل وم



146
ليان للنشر ولتوزيع

147
ليان للنشر ولتوزيع

مبادرة القراءة بالمجان مبادرة القراءة بالمجان

ــا  ــا هتفتكره ــو افتكرته ــا أوي، ول ــز عليه ــش بترك ــل، فم ــة أق مرتب
ــده، ــكة ك ــاشي في الس ــت م وإن

وتؤدي فيها بس وإنت مش راضي.
لــو كنــت عامــل كــده بقصــد يعنــي وعــارف إيــه الأهــم فالمهــم، 

ومرتبــه حســب أهميتــه عنــدك فــده شيء جميــل جــدًا،
ــل  ــن مراح ــة م ــت- في مرحل ــا كن ــا أن ــت - زي م ــو كن ــن ل لك
ــوف  ــك، وتش ــب حيات ــلى جوان ــة ع ــص بص ــاج تب ــى محت ــاتي، يبق حي

ــة إزاي؟! ــة متوزع الأهمي
ــه في الأول  ــالي، فهحط ــت الح ــر في الوق ــة أك ــه قيم ــلي لي ــه ال إي

ــودي.. ــي ومجه ــن وقت ــه م وأديل
ولا محتاج أوازن ما بين أكتر من حاجة ليهم نفس الأهمية؟!!

الفرصة بنت جميلة

ــوادي )رم(،  ــفاري ل ــا س ــنة رحن ــن كام س ــت في الأردن م ــا كن لم
ــاك. ــل هن ــلى جب ــن أع ــروب م ــوف الغ ــروض هنش وكان المف

ــت،  ــدوا تح ــم هيقع ــرروا إنه ــين ق ــابي اتن ــة أصح ــع تلات ــت م كن
وواحــدة قــررت تطلــع، وأنــا كنــت مــترددة أطلــع ولا اســتنى معاهم؛

خاصة إنهم قالولي إن النزول مش هيبقى سهل!
ــع  ــع أطل ــو هطل ــة ل ــزل ومحتاج ــمس هتن ــدي والش ــت بيع الوق

ــت، ــلى الله وطلع ــت ع ــرار وتوكل ــدت ق ــة، فخ برع
ــن  ــلي ممك ــزول ال ــش في الن ــسي متفكري ــت لنف ــة قل ــا طالع وأن
ــوق  ــن ف ــكله إزاي م ــى ش ــوادي هيبق ــري في ال ــهل، فك ــش س ميكون

ــل، الجب
ــا علشــان نشــوفه مــن  ــا جايــين أساسً ــلي احن ومنظــر الغــروب ال

فــوق.
ــى،  ــاني إمت ــرر ت ــن تتك ــة ممك ــش عارف ــدة وم ــا جدي ــة كله التجرب

ــالي، ــوف يبوظه ــيب تخ ــه أس فلي
ــي  ــا، يعن ــا فعلي ــدر أعمله ــا أق ــا أن ــلي هعمله ــة ال ــا الحاج طالم
معنديــش مــا يمنــع إني أطلــع الجبــل وأنزلــه، فأنــا خايفــة مــن إيــه؟!

إن النزول »ممكن« يكون صعب؟!!!
طب ما هو ممكن ميكونش صعب برضه؟

فليه مجربش؟!
 وأنــا طــول عمــري بحــب أجــرب، فمخليتــش الخــوف يوقفنــي 

وهــوب،
نهيت حالة التردد برعة!!

ــلال  ــوادي بالت ــر ال ــون؛ منظ ــا يك ــل م ــن أجم ــة م ــت تجرب وكان
ــال  ــلى الجب ــعتها ع ــس أش ــي بتعك ــمس وه ــة، والش ــة الملون الرملي
ــة بديعــة الصنــع، ســبحان الله مكنتــش هشــوفها  ــة، لوحــة فني الوردي

ــت. ــت تح ــو فضل ــمال ده ل بالج
ومن وقتها اترسخت عندي قناعة؛

 إني لــو حطيــت احتــمالات الفشــل قبــل احتــمالات النجــاح في أي 
حاجــة بعملهــا،

عمري ما هتحرّك من مكاني.
ــت إن  ــه لاقي ــا عملت ــس لم ــه ب ــتردد في ــت م ــف كن ــه موق ــل في ه
الــتردد ده كان هيفــوّت عليــك فرصــة كانــت هتخليــك تعيــش تجربــة 

ــوة؟! حل

قلب السما المفتوح

نقول تاني.. محتاج قبل ما تحلم تفوق، تحلم وإنت فايق..
ــك وفي  ــدق في نفس ــك تص ــل أي شيء، إن ــا تعم ــل م ــاج قب محت

إمكاناتــك..
ــما  ــب الس ــك قل ــدود حلم ــر ح ــلى الأرض، وآخ ــة ع ــك ثابت رجل

ــوح.. المفت
ــه لا  ــلي خزائن ــا ال ــن ربن ــب م ــت بتطل ــك إن ــر نفس ــل ده تفك وقب

ــد.. تنف
كان فيــه واحــد قاعــد بيصطــاد وكان بيحتفــظ بالســمكة الصغــيرة، 
ــتغرب  ــافه اس ــلي ش ــاني، فال ــر ت ــيرة في البح ــمكة الكب ــي الس ويرم

ــأله: ــدًا، وس ــه ج تصرف
»إنت ليه بتعمل كده«؟

رد عليه وقاله: »علشان المقلاة بتاعتي صغيرة«.
ــوووول  ــه ط ــا بيعمل ــلي معظمن ــور ال ــيطة بتص ــة بس ــة رمزي قص

ــت؛ الوق
بنرمــي الأحــلام الرائعــة، والأفــكار الكبــيرة الــلي هــي احتــمالات 
ممكنــة لنجاحنــا ورا ظهرنــا، علشــان معتقديــن إنهــا أكــر مــن 

ــا. ــت صاحبن ــلاة بتاع ــا، زي المق إمكاناتن

ــن  ــير م ــب كت ــس، لا ده في جوان ــادي ب ــاح الم ــش في النج وده م
ــا. حياتن

ممكن نحب ونتحب أكثر مما نتوقع..
ــا  ــة مم ــر فاعلي ــل وأكث ــكل أجم ــش بش ــعد ونعي ــون أس ــن نك ممك

ــل.. نتخي
ــتبدلتها  ــيرة واس ــك الصغ ــت مقلات ــو رمي ــل ل ــلي هيحص ــه ال إي

ــر؟ ــلاة أك بمق
ــلي  ــن ال ــل م ــاش بأق ــك مترض ــررت إن ــو ق ــل ل ــلي هيحص ــه ال إي

ــلًا؟ ــتاهله فع ــت تس إن
ــر  ــال وأكث ــكل فع ــش بش ــررت تعي ــو ق ــل ل ــلي هيحص ــه ال إي

ســعادة؟
ــج  ــت نتائ ــر، وتوقع ــكل أك ــت بش ــو حلم ــل ل ــلي هيحص ــه ال إي

ــر؟ ــك أكث ــا يدي ــت ربن ــر، ودعي أك
إيــه الــلي هيحصــل لــو آمنــت بنفســك، وبنقــاط القــوة الــلي فيــك، 
ــك،  ــين إيدي ــلي ب ــة في ال ــك ثق ــت كل ــك، وإن ــن برب ــنت الظ وأحس

ــا!! ــد ربن وأمــل في الــلي عن
الرســول عليــه الصــلاة والســلام بيقــول: )إذا ســألتم الله فاســألوه 

الفــردوس الأعــلى(.

افتح باب الفرصة وعافر

)باراك أوباما( ليه جملة حلوة أوي بتقول:
»لــن يأتيــك التغيــير إذا مــا انتظــرت شــخصًا مــا أو شــيئًا مــا آخر.. 
إنــت مــن تنتظــره؛ لأنــك إنــت مــن ســتحدث لنفســك التغيــير وليــس 

ــيرك«؛ أحد غ
ــك  ــير ل ــل يغ ــدث يحص ــخص أو ح ــر ش ــدت منتظ ــو قع ــي ل يعن
حياتــك للأفضــل وإنــت قاعــد متفــرج، ممكــن تنتظــر طــول عمــرك؛
لأن الحاجــة الوحيــدة الــلي مينفعــش تلعــب فيهــا غــير دور البطولة 

: هي
حياتك..

فعايز تعيشها إزاي؟!!
ــة  ــي عيش ــة، وأه ــن دور البطول ــةً ع ــت طواعي ــاس تنازل ــه ن في

والســلام!!
ــها  ــن نفس ــع م ــا وبتطل ــي عارفاه ــة ه ــة لغاي ــة عايش ــاس تاني ون

ــغل.. ــلى ش أح
 ممكن نتلخبط ونقف شوية في السكة..

ده طبيعي..

ــا  ــين احن ــش عارف ــا م ــشي في الدني ــا نم ــي إنن ــش الطبيع ــس م ب
ــين..  ــين ف ــه ولا رايح ــل إي بنعم

ومتخليــش حاجــة توقفــك، يعنــي الــلي وصلــوا وحققــوا الحجات 
ــروش  ــم، ولا مف ــد قدامه ــق كان ممه ــا دول، الطري ــم عايزينه ــلي ه ال

بالــورود؟!
أنا وإنت عارفين إنه لأ، الحياة كلها معافرة.

غير شطوط حلمك

علشــان نعافــر في الحتــة الصــح وبالطريقــة الصــح محتاجــين يبقــى 
الكلمتــين دول في دماغنــا

العلــماء فرقــوا بــين كلمتــين غالبــا مــش بناخــد بالنــا إن فيــه فــرق 
بينهــم: النجــاح والفــلاح

وقالــوا إن النجــاح متعلــق بالدنيــا، والفــلاح متعلــق بالدنيــا 
ــض. ــع بع ــرة م والآخ

ــا؛ عــلى ســبيل المثــال  النجــاح أن تحقــق هــدف مــن أهــداف الدني
ــول  ــروة، الوص ــن ث ــاح في تكوي ــة، النج ــة معين ــة علمي ــق درج تحقي
ــذي  ــدف ال ــق اله ــح في تحقي ــو أن تنج ــلاح ه ــين، الف ــب مع إلى منص

ــه، ــن أجل ــت م خُلِق
المؤمنون.الذيــن  أفلــح  )قــد  بيقــول:  وتعــالى  ســبحانه  ربنــا 

هــم......(،
وتتعــدد أعــمال وصفــات المؤمنــين الــلي وصفهــم ربنــا بأنهــم قــد 

ــوا... أفلح
فالنجاح في إقامة الصلاة، مش تأديتها بس فلاح..

النجاح في الإعراض عن اللغو فلاح..

وفي آيات تانية تزكية النفس فلاح:
 )قد أفلح من تزكى( و)قد أفلح من زكّاها(

التزكيــة في معرفــة الله تعــالى، معرفــة أنــه الواحــد، الأحــد، الخالــق، 
الواجــد، المعطــي.. معرفته بأســمائه الحســنى..

ــه بالعمــل  تعرفــه فتطيعــه، فتســتقيم عــلى أمــره، فتتقــرب إلي
الصالــح،

حتــى في طلــب الدنيــا يكــون الهــدف الأســمى هــو رضــا الله عــز 
وجــل.

مــش عيــب إنــك تكــون عايــز الدنيــا، العيــب إنــك تكــون عايــز 
الدنيــا وبــس؛

علشان فيه نقطة كمان خطيرة جدًا؛
ســيدي أحمــد بــن عطــاء الله الســكندري ليــه مقولــة جميلــة جــدًااا، 

بتقــول:

»كيف يشرق قلب صور الأكوان منطبعة في مرآته؟«.
يعنــي لــو الإنســان كان »كل« اهتمامــه الدنيــا، والفلــوس، والناس، 
والمظاهــر، والزعامــة، والشــهرة، والمكســب، ودي الــلي عــر عنهــا بـــ 

)صــور الأكــوان(.
و«كل«يعنــي الحاجــات دي هــي شــغله الشــاغل، وأكــر همــه بينــام 
ويصحــى وهــو مبيفكــرش غــير فيهــا، فيهــا هــي وبــس، ومــاشي في 

الدنيــا طبعًــا بيتــصرف بنــاءً عــلى الــلي مــالي قلبــه.

ــور  ــا ص ــوم لأن الدني ــم تع ــل في وه ــك وبط ــطوط حلم ــير ش فغ
ــة وهمي

ــه،  ــال صاحب ــن ح ــور م ــا ص ــس عليه ــرآة بينعك ــب زي الم والقل
ــب أو  ــلأ القل ــهوات دي بيم ــواء والش ــلام الأه ــت ظ ــرور الوق فبم
ينكــت فيــه نكــت ســوداء، وهــي الــران الــلي ربنــا عــز وجــل ذكــره 

ــبون(. ــوا يكس ــا كان ــم م ــلى قلوبه ــل ران ع ــه: )كلا ب في قول
فكيف له أن يشرق!!!

والظــلام والضيــاء إن احتــل أحدهمــا القلــب غــاب عنــه الآخــر، 
نقيضــان لا يجتمعــان.

إشراقة

الغني اللي بيكون قلبه مطمئن..
حتى وإن قلّت ممتلكاته..

فغناه في قلبه.
وغير المطمئن تسمع اضطراب قلبه..

حتى وإن ملك الدنيا وما عليها.

شيء من بعيد ناداني

ــي  ــق« بيحك ــزر وانطل ــط ال ــه »اضغ ــبكيولاند( في كتاب ــين س )روب
ا: قصــة ظريفــة جــدًّ

ــة أمريكــي في مهمــة تســتغرق أســبوعين  ــع أحذي »تــم إرســال بائ
إلى إحــدى الــدول الناميــة؛ لــيرى إن كانــت هنــاك أيّ إمكانيــة لإقامــة 
أعــمال فيهــا، وبالفعــل اســتقل البائــع الطائــرة، وجــاب الدولــة لمــدة 

أســبوعين، ثــم عــاد ليخــر رئيســه: 
“أيهــا الرئيــس، لا توجــد لنــا أي فرصــة في هــذه الدولــة، إنهــم لا 

يرتــدون أيّ أحذيــة هنــاك عــلى الإطــلاق«. 
ــا آخــر في  كان الرئيــس رجــل أعــمال ذكــي، وقــرر أن يرســل بائعً
نفــس المهمــة إلى نفــس الدولــة، اســتقل البائــع الآخرالطائــرة في رحلــة 
مدتهــا أســبوعين، وعندمــا عــاد أسرع مــن المطــار إلى شركتــه مبــاشرة 

ودخــل إلى رئيســه والحــماس يملــؤه: 
»أيهــا الرئيــس، لدينــا فرصــة رائعــة لبيــع الأحذيــة في هــذه الدولة، 

فــلا يوجــد أحــد يرتديهــا بعد«.
ــرة  ــن نظ ــد ولك ــف واح ــد وموق ــع واح ــا وض ــة دي وريتن القص

ــت، ــه اختلف ــاس لي الن

ــس  ــص بالعك ــة خال ــش فرص ــع م ــاف الوض ــف الأول ش الموظ
ــة  ــاني فرص ــد ت ــافه واح ــع ش ــس الوض ــاؤم، ونف ــو للتش ــافه يدع ش

ــة، رائع
ــادر  ــك ق ــلي هتخلي ــي ال ــم، ه ــلي بتحك ــي ال ــك للأموره فنظرت
ــك  ــت، وجايل ــو كان خاف ــرص، ول ــض الف ــوف ومي ــك تش ــلى إن ع

ــد، ــن بعي م
ــن  ــكان، ولك ــمال في كل م ــين وش ــا يم ــودة قدامن ــرص موج الف

ــوا. ــا بيقول ــمع زي م ــرى، ولا كل أذن تس ــيٍن ت ــس كل ع لي

اتخطف

في يــوم مــن الأيــام كتبــت صديقــة ليــا عــلى جــروب مــن الجروبات 
الــلي بتجمعنــا إن فيــه تكييــف شــارب جديــد للبيع وبســعر حلــو أوي 

أقــل مــن ســعره في الســوق بكتير..
فــات كام يــوم مــش كتــير يعنــي، وحــد ســأل قدامــي عــلى مكيف، 

فقلــت اســأل لهــا صاحبتــي دي عليــه قالت لي:
- اتباع في ساعتها.

- ايه ده بالرعة دي!!
قالت لي: اتخطف.

ــم  ــير )إنه ــمع تفس ــا بس ــا وأن ــي بعده ــت في دماغ ــة دي نط الحكاي
ــيرات(. ــارعون في الخ ــوا يس كان

كان بيقول إيه بقى:
لــو اتعــرض عليــك عمــل خــير، متــترددش، اسرع واعملــه، ولــو 

فيــه مســاهمة في عمــل خــير ســاهم... ليــه؟!
لأن أعمارنــا كلنــا قصــيرة زي الرســول عليــه الصــلاة والســلام مــا 

قــال مــا بــين ال 60 وال 70
لأن عمــل الخــير هــو الــلي هيبقــى في الأرض، وهتفضــل تاخــد في 

حســنات.

ولأن فيــه مســاحات في كل شيء، إمــا أن يملؤهــا أهــل الخــير 
ــات  ــل، )زي الفيديوه ــل بالباط ــل الباط ــا أه ــا أن يملؤه ــير، وإم بالخ

ــلًا(. ــوك مث ــك ت ــة التي ــة ومالي ــاش أي وزن ولا قيم ــلي مله ال
ولأن الخــير لــو إنــت مخدتهــوش وســارعت إليــه )يســارعون مــش 
يعملــون(، هيبــادر إليــه غــيرك وهياخــده )زي المكيــف الــلي اتخطــف 
ــى  ــك هيبق ــش بي ــو مكن ــل ل ــل هيتعم ــير هيتعم ــو الخ ــا ه ــده( م ك

ــا. ــا أحــوج مــا نكــون مــن غيرن بغــيرك، واحن
ــشر  ــل وال ــل الباط ــارعوا في عم ــل بيس ــل الباط ــف أه ولأن للأس

ــد أوي، ــوع ج ــن الموض وواخدي
ولمــا بيجــي قــدام حــد بــاب خــير أو تذكــرة لعمــل خــير - مــش 

الــكل طبعــا- بيبــدأ يفكــر؛
طب نشوف ربنا سبحانه وتعالى بيقول ايه:

»قال رب ارجعون«.
ليه يا ترى عاوز يرجع؟!!

»لعلي أعمل صالحاً فيما تركت«
يعمل أي عمل صالح بوجه عام.

وفي آية تانية:
»فيقول رب لولا أخرتني إلى أجل قريب«

أيوه لو اتأجل لك معادك هتعمل إيه؟!
»فأصدق وأكن من الصالحين«
ذكر الصدقة هنا بوجه خاص.

ــة  ــش فرص ــارع متخلي ــادر، س ــح ب ــل صال ــرش في أي عم متفك
ــك... تفوت

القوة دايمًا في إيديك

ــي  ــوم اخت ــس الي ــبحان الله في نف ــي، وس ــررت آكل أكل صح ق
بعتتــلي صنــف حلــو هــي بتعملــه تحفــة، وأنــا بحبــه جــدًا خصوصًــا 

ــو مــن ايديهــا، ل
ــام  ــدأ النظ ــص نب ــا يخل ــري لله ولم ــى وأم ــاكل بق ــه ه ــل إي أعم

الجديــد،
بس قدامكم أهو..

أنا كنت ناوية..
ثواني طب والقرار؟!

- أنا كنت مقررة فعلًا 
بس هي اللي بعتت أعمل إيه ايه!؟

ok - 
 ومين اللي أكل

- أنا...
بس النفس بقى، والشيطان شاطر، والبني آدم ضعيف.

ــاني و...  ــف الإنس ــيطان والضع ــس والش ــت والنف ــلي بعت ــي ال ه
ــي. ــره عن ــات ب ــا حاج ــة كله ــة عريض ــتة طويل ــن لس و... ممك

أي سبب غير إني أنا اللي اختارت آكل..
ــا  ــلي أن ــرار ال ــش بالق ــترت ملتزم ــلي اخ ــا ال ــير إني أن ــبب غ اي س

ــداه.. ــت واخ ــلي كن ــه ال برض
ــير في  ــياقات كت ــة وس ــف مختلف ــابه في مواق ــرر بتش ــيناريو بيتك س

ــا.. حياتن
حله في كلمة بسيطة »المسؤولية«..

المسئولية قوة، والتخلي عنها طواعية ضعف
ــير ضروري  ــل أي تغي ــا ونعم ــام حياتن ــك بزم ــن نمس ــو عايزي ل

ــا. ــا واختياراتن ــن قراراتن ــؤولين ع ــا مس ــول إنن نق

وكأني عصفور

لما كنت في ثانوي كانت صاحبتي بتذاكر معايا عندي في بيتنا،
كل يوم لما تيجي تمشي تقول لماما:

»ادعيلنا يا طنط«.
ماما الله يرحمها تقولها، ربنا يديكم على قد تعبكم يا بنتي،

وهي كل مرة تقولها ليه كده بس؟
ومرة تانية ما بلاش الدعوة دي يا طنط،

وتقريبا الموقف ده بيتكرر كل مرة،
وأنا كنت بضحك.

مكنتش بتضايق من دعوة زي كده..
كنت بسمعها من ماما كتير، هي وجملة: ربنا معاكي..

فاكرة كانت دايمًا تقولي:
»مش إنتيِ ذاكرتي؟ خلاص متخافيش..

اعملي اللي عليكِي وتوكلي على الله«
اتعلمت من أمي التوكل بمعناه الصحيح:

»جوارح تعمل وقلوب تتوكل«

زي الطيور والعصافير كده، بتطير وبتسعى وربنا بيرزقها،
وكنــت ومــا زلــت بشــوف إن لــو ربنــا إداني عــلى قــد تعبــي فــده 

العــدل،
ولو إداني أكتر فده الفضل.

دايمًا ربنا سبحانه وتعالى بيعاملني بفضله،
وبيديني أكتر من تعبي وأكثر مما أستحق.

أقر أنا المذكور أعلاه

ــات  ــن حاج ــتغنى ع ــدر أس ــفت إني اق ــاتي اكتش ــدار حي ــلى م ع
ــر،  ــاتي هتتأث ــيبها حي ــا أس ــة إن لم ــت خايف ــا كن ــش زي م ــير، وم كت

ــتر.. ــة أك ــيت بالحري ــفت إني حس ــس اكتش بالعك
إحساس إنك مش أسير لحاجة ده إحساس عظيم جدًااا..

يعني موجودة أهلًا وسهلًا..
مش موجودة برضه أهلًا وسهلًا.

حاجــات كتــير الواحــد مننــا بيتخيــل إنــه ميقــدرش يســتغنى عنهــا 
أو يعيــش مــن غيرهــا،

ــن  ــه علاقــات كــمان بنبقــى مــش قادري مــش بــس حاجــات، وفي
ــا وهــم مــش فيهــا، نتصــور حياتن

بس من وجهة نظري دي مش حقيقة،
ربنــا ســبحانه وتعــالى بيحطنــا في طريــق بعــض، واحنــا بنتعلــم مــن 

بعــض، وبنأثــر في بعــض... بــس ده لفــترة؛ 
فـــ الــلي بعــد عنــك ده مبعــدش علشــان ينغــص عليــك عيشــتك، 

ولا علشــان يأذيــك ويتعبــك،

ــاة بعــض خلصــت ودي  ــا بعــده علشــان أدواركــم في حي هــو ربن
سُــنِّة الحيــاة.

كل ما عززت مهارة الاستغناء، تخففت من القيود،
ــق  ــيرات، ازداد تعل ــق بالمتغ ــن التعل ــك م ــرت قلب ــا طه و كل م

ــير، ــذي لا يتغ ــي ال بالباق
و كلما ازددت تعلقًا بالباقي سبحانه أصبح غناك في قلبك.

مش دعوة للتخلي أبدًا،
ولا هي برضه دعوة للدروشة والزهد بمفهومه الدارج

ــش  ــدك م ــا في إي ــلي فيه ــا بال ــا كله ــلي الدني ــك تخ ــوة بإن ــن دع لك
في قلبــك، فمتديهــاش حجــم أكــر مــن حجمهــا، ولا تحملهــا معنــى 

ــتحملهوش.. متس
دعوة للاستمتاع بالعزة والترفُع والغنى الحقيقي.

إشراقة

حواديت، الدنيا كلها حواديت..
والشاطر اللي يفهم المغزى قبل جملة.

وتوتة توتة خلصت الحدوتة.

مبادرة القراءة بالمجان مبادرة القراءة بالمجان

كلمة أخيرة

لصلاح جاهين قصيدة جميلة بتقول:
اتكلموا

محلا الكلام ما ألزمه ما أعظمه
في البدء كانت كلمة الرب الإله

خلقت حياة والخلق منها اتعلموا
فاتكلموا

الكلمة إيد الكلمة رجل الكلمة باب
الكلمة نجمة كهربية في الضباب

الكلمة كوبري صلب فوق بحرعباب
الجن يااحباب ما يقدر يهدمه

فاتكلموا... اتكلموا

فأنا قررت اتكلم قررت لإني:
أحب الحياة
أحب الخير

مبادرة القراءة بالمجان مبادرة القراءة بالمجان

أخترت أن أكون مِعْول بناءٍ 
لا مِعْول هدم

استمع إلى زركشات الكلمات التي ترسمها الشفاه
ولكن انصت الى اللحن الصادق الذي عزفته القلوب

فالقلوب لا تكذب ولا تتجمل
اعشق الصفح

انثر السعادة
اتنفسُ حبًا

فإن كان للقبحِ لون
فللجمالِ ألوان

نادية عبد الغفار
القاهرة، الجمعة 2021/12/31





الفهرس

5 ..................................................... إهداء
7 ..................................................... امتنان
9 ........................................... كلمة من القلب

11 ............................................... ألوان الحب
17 ......................................... ده عينيك شبابيك
18 ................................. مش كان أحسن حاسبتك
20 .................................................... أبشروا
مالية جيوبها سكر نبات.................................... 22
فتافيت الماس.............................................. 24
25 .................................................... إشراقة
ولا يمكن طلقة هترسم كون............................... 26
29 ................................ إمبارح كان عمري عشرين
أبعد حزني................................................. 32
34 ......................................... بالاختصار بحبني
إنتيِ نبع الحب صافي....................................... 36
38 ................................................... علموني
حاجات وبتفرح........................................... 40
42 ..................................... حبيبك بعت لك هدية
45 .................................................... أما قبل



إنسان في أرض الله......................................... 47
49 ................................................ باب الجمال
اللهُ يا اللهُ................................................... 51
53 ....................................... أنا مهنتي التحريض
55 ..................................... شكلني بطعم الأفراح
56 ...................................................... إقرار
ألوان الحياة................................................ 59
لوّنها لون فرحة............................................ 61
63 .................................................... إشراقة
64 ............................................ في دايرة الرحلة
66 ......................................... مشوار اسمه حياة
69 ...................................... في القلب راح أسكن
72 ..................................... الكدب غيطان أحزان
أنا فايق.. أنا رايق.......................................... 74
76 ........................................ حكايتي مع الزمان
78 ......................................... الدنيا ريشة في هوا
بحر الحياة................................................. 80
82 .................................... منشور على الشط التاني
بتبعديني عن حياتك بالملل................................. 85
87 .................................................... إشراقة
88 ........................................ الدنيا بتاخد وبتدي
90 ..................................................... سؤال
93 ........................................ أسكن بيوت الفرح
97 ............................................... ألوان الحرية



99 ........................................... غرّد بره الرب
101 ........................................... اخرج من البيبان
103 ......................................... مش داخل سجنك
104 ..................................................... إشراقة
من قلمك ارسم لونك...................................... 105
106 .......................... وده حب إيه اللي من غير أي حرية
108 .................................... ليه تدفعي وحدك الثمن
110 ..................................................... إشراقة
بننجرح.. .................................................. 111
113 .......................................... طريقي داير دواير
116 ............................................ ليه تسكتي زمن
يتعلم أبجدية............................................... 118
120 ............................................ أنا باعشق البحر
كل المفروض مرفوض...................................... 121
123 ........................................... زوّق نجوم قلبك
الـ »ولا حاجة«............................................. 125
ألوان الحلم................................................. 127
129 .................................... كل الحدوتة شوية مجهود
يا مولاي................................................... 130
132 ..................................................... إشراقة
133 ........................................... أنا بعشق الطريق
عيش وقتك.. عيش أيامك ................................. 135
تاعبني سؤالي............................................... 138
140 ............................... يعجبني توهانك في أحلامك



143 .................................. أنا مش واقف حتى مكاني
145 ......................................... ساعات أتوه مرات
147 .......................................... الفرصة بنت جميلة
149 .......................................... قلب السما المفتوح
افتح باب الفرصة وعافر.................................... 151
غير شطوط حلمك......................................... 153
156 ..................................................... إشراقة
شيء من بعيد ناداني......................................... 157
اتخطف..................................................... 159
وكأني عصفور.............................................. 163
165 ........................................ أقر أنا المذكور أعلاه
167 ..................................................... إشراقة
كلمة أخيرة................................................. 168
الفهرس.................................................... 170






